
መስመርና ድርዕና!

መበል 34 ዓመት ናጽነት ኤርትራ ብወግዒ ተጸንቢሉ

መስመርና ድርዕናመስመርና ድርዕና

ወግዓዊ ጽንብል መበል 34 ዓመት 
ናጽነት ኤርትራ፡ “መስመርና ድርዕና” 
ብዝብል ቴማ፡ ትማሊ 24 ግንቦት ኣብ 
ስታድዩም ኣስመራ ተኻዪዱ።
ኣብ’ቲ ብናይ ክብሪ ሰልፊ ዝተሰነየ 

ሰላምታ ንኽቡር ፕረዚደንት ኢሳይያስ 
ኣፈወርቂን ዝኽረ ሰማእታትን ዝፈለመ፡ 
ሚኒስተራትን ካልኦት ላዕለዎት ሰብ-መዚ 
መንግስትን ግንባርን፡ ሓለፍቲ ሃገራውያን 
ማሕበራት፡ መራሕቲ ሃይማኖት፡ 
ከምኡ’ውን ኣብ ኤርትራ ዝመደበሮም 
ዲፕሎማሰኛታት፡ ዕድመ ዝተገብረሎም 
ኣጋይሽን ብኣሽሓት ዝቚጸር ህዝቢን 
ዝተረኽቡሉ ወግዓዊ ስነ-ስርዓት፡ ኣቦ-
መንበር ሃገራዊ ኣወሃሃዲ ሽማግለ በዓላት 
ኣምባሳደር ዘመደ ተኽለ፡ ነዚ በዓል 
ንምድማቕ፡ ንነዊሕ ኣዋርሕ ምድላዋት 
ዝተገብረሉ መደባት ከምእተዳለወ 
ብምጥቃስ፡ ኣበርክቶ ንዝገበሩ ኣካላት 
ኣመስጊኑ።
ፕረዚደንት ኢሳይያስ ኣፈወርቂ ኣብ 

ዘስመዖ መደረ፡ ንሓርበኛ ህዝቢ ኤርትራ 
ኣብ ውሽጥን ወጻእን ምስ ኩሎም 
ፈተውቱን ሓራ ህዝቢ ዓለምን “ዮሃና” 
ድሕሪ ምባል፡ ኣብ’ዚ ካብ ዓመት ናብ 
ዓመት እናደመቐን እናሓየለን ዝኸይድ 
ጽንብላት፡ ነዚ ናይ 34 ዓመት ዝኽሪ ናጽነት 
ግርማ ንዘልበሱ ኩሎም፡ ከምኡ’ውን 
መልእኽቲታት ዮሃና ንዝለኣኹ ልዑል 

ምስጋና ድሕሪ ምቕራብ፡ ኣብ ዓለማዊ፡ 
ዞባውን ጐደቦኣውን ምዕባለታት ዘተኰረ 
ዓሚቚ መግለጺ ሂቡ።
ብመንጽር ዓለማውን ዞባውን 

ምዕባለታት ኪርአ እንከሎ፡ ናጽነትና 
ምሕያልን ምድራዕን፡ ካብ’ቲ ሃንቀው 
ንብሎ ርትዓዊ ዓለማዊ ስርዓትን ዞባዊ 
ናይ ምክብባር፡ ምምልላእ፡ ምትሕግጋዝ፡ 
ርግኣት፡ ራህዋን ጥምረትን ተነጺሉ 
ከምዘይርአ ዝጠቐሰ ፕረዚደንት 
ኢሳይያስ፡ ነቲ ዓለማውን ዞባውን ሃዋህው 
ብውድዓውነትን ተዛማድነትን ምንባቡ 
ግቡእ ምዃኑ ኣስሚሩሉ።
ኣብ ዓለማዊ ምዕባለታት፡ ንጽንብል 

መበል 34 ዓመት ናጽነት ፍሉይ ዝገብሮ፡ 
ምምጻእ ፕረዚደንት ትራምፕ ኣብ 
ኣመሪካ ከምዝዀነ ዝሓበረ ፕረዚደንት 
ኢሳይያስ፡ ምስ ፍሉይነቱን ርዱእ ዓለማዊ 
ሚዛን ኣመሪካን፡ መበገሲታት ፖሊሲታቱን 
ኣካይዳኡን ብኣጋ ምቕማር ዕቱብ 
ዕዮ ገዛ ከምዘድልዮ፣ እቲ ተርእዮን 
ዲናሚክነቱን ዝተሓላለኸን ከቢድን 
ስለዝዀነ’ውን፡ ህዉኽ መደምደምታታት 
ካብ ምሃብ፡ ዝያዳ ትዕግስቲ ከምዝሓትት 
ብምጥቃስ፡ ናይ መዋእላት ውህሉል 
ዝምቡዕ ፖሊሲታት ምእራም ‘ፈጺሙ 
ኣይከኣልን’ዩ’ እኳ እንተዘይተባህለ ኣዝዩ 
ተሪር ዓቐብ ከምዝዀነ ግና ኣገንዚቡ።
ፕረዚደንት ኢሳይያስ ንኩነታት 

ሱዳን ብዝምልከት ኣብ ዘስመዖ መደረ፡ 
ንጂኦስትራተጅያዊ ኣገዳስነት ሱዳን 
ብምጥቃስ፡ ኣብ’ታ ሃገር ዝተኸስተ 
ምስግጋር መድሎ ከይረኸበ ንምሕንፋሽ 
ዘንቀዱ ሓይልታት፡ መጋበርያ 
ዝኾንዎም ጃንዳታት ካብ ውሽጢ 
እናዓደጉ ብምሕላኽን ብመንገዲ 
ጐረባብቲ እናመወሉን እናንበድበዱን 
ናብ ወተሃደራዊ ምትፍናን ብምዕራግ 
ከመሓድርዎ ይነጥፉ ከምዘለዉ ብምግላጽ፡ 
ህዝቢ ሱዳን ነቲ ጉዕዞኡ ኰሊፉ መከራ 
ዘውርደሉ ዘሎ ሸርሒ ስለዝተመኰረሉ፡ 
ተቓውሞኡ ከስፍሕን ከሐይልን ተበጊሱ 
ስለዘሎ፡ ጎዶቦ ሱዳን - ሕልናዊ ሓላፍነቱ 
ተሰኪሙ፡ ዘይተቘጠበ ደገፉ ንህዝቢ ሱዳን 
ክህብ ግቡእ ከምዝዀነ ኣስሚሩሉ።
ንኢትዮጵያ ኣመልኪቱ ድማ፡ ኣብ 

ዝሓለፈ ሸውዓተ ዓመታት “እረማ 
መጺኡ” ኣብ ዝተባህለሉ፡ ከም’ቲ ኣብ 
ህዝቢ ኢትዮጵያ፡ ኣብ ህዝቢ ኤርትራን 
ካልኦት ህዝብታት ጐረባብትን ዓለምን 
ናይ ተስፋ ስምዒት ከምዝገንፈለ ዝሓበረ 
ፕረዚደንት ኢሳይያስ፡ እዚ ሃንቀውታ 
ዘሰንበዶም ናይ ግዳም ሓይልታት 
ከምዘይቀሰኑ፣ ኣብ ልዕሊ ህዝቢ ኢትዮጵያ 
ኣዊጆሞ ዘለዉ ኲናታት ድማ መርኣያ 
ጭንቀቶም ከምዝዀነ ብምጥቃስ፡ እቲ 
ተበጊሱ ዝነበረ ትስፍው ሃንቀውታ ግና 
ከምዝበነነ ኣፍሊጡ።

ቃል ፕረዚደንት ቃል ፕረዚደንት 
ኢሳይያስ ኢሳይያስ 

ኣፈወርቂ . . .ኣፈወርቂ . . .

ፕረዚደንት ኢሳይያስ ኣስዒቡ፡ ህዝብን 
መንግስትን ኤርትራ ብልዑል ተስፋን 
ብዘይ ዕቃበን ነቲ ተበጊሱ ዝተባህለ 
እረማ ዘይተቘጠበ ደገፍ ምሃቦም፡ በዚ 
ተኸሲቱ ዘሎ ሃንደበት ዘጣዕስን ዘሰክፍን 
ከምዘይብሎም ብምግላጽ፡ ኣብ ናይ 
ሓሶትን ምንቛትን መኣዲታት ክዕደሙ 
ከምዘይኰኑ’ውን ኣነጺሩ።
ኣብ ዝዀነ ኩነታት፡ ቅድሚ ኩሉ 

ዝስራዕ ቀዳምነትና፡ መኸተ ልምዓት 
ከምዝዀነ ብምንጻር፡ ከከም ቀዳምነቶም 
ኪሰላሰሉ ዝጸንሑ መደባትና፡ በብጽላቶም 
ብተወሳኺ ድርኺት ኣድማዕነቶም 
ምእንቲ ኪረጋገጽ፡ ዝሰፍሐ ተሳታፍነት 
ህዝቢ ንምርግጋጽ፡ ጥሙር ልምዓታዊ 
መኸተ ኣብ መስርሕ ከምዘሎ ብምብራህ፡ 
ኣብ ወጻኢ ናይ ዘሎ ሓርበኛ ህዝቢ ዕቑር 
ዓቕሚታት ምስ ንጡፍ ተበግሶታቱ 
ኣብ ልምዓታዊ መኸተ ገዚፍ ኣበርክቶ 
ዝገብረሉ ባይታ ንምጥጣሕ ብዝተበገሰ 
ሓሳብ፡ ኣብ ካልኣይ ፍርቂ ናይ 2025፡ ኣብ 
ርእሲ’ቲ ናይ ሽድሽተ ዞባታትን ሓይልታት 
ምክልኻልን፡ ውሁድ ውዳበ ኣብ ወጻኢ 
ናይ ዘለዉ ሱታፌ ኣብ መኸተ ልምዓት 
ከም ሳልሳይ ውሁድ ኣካል ኰይኑ ኪሳተፍ 
ምዃኑ ኣረጋጊጹ። 

ኣብ’ቲ ንኣስታት ሰለስተ ሰዓታት ዝቐጸለ፡ 
ብኤሪ-ቲቪን ድምጺ ሓፋሽ ኤርትራን 
ከምኡ’ውን ብመገዲ ‘ደንደን ሚድያ’ 
ብማሕበራዊ መራኸቢታት ብቐጥታ 
ዝተፈነወ ወግዓዊ ጽንብል፡ ብምርኢት 
ነፈርቲ ኲናት ዝተሰነየ፡ ንህዝባዊ ሰራዊት 
ሓርነት ኤርትራ፣ ሓይልታት ምድሪ፡ 
ባሕሪ፡ ኣየርን ፖሊስን፣ ከምኡ’ውን ሃገራዊ 
ኣገልግሎት ዝውክል ምዕሩግ ወተሃደራዊ 
ሰልፊ፡ ብኣባላት መበል 37 ዙርያ ሃገራዊ 
ኣገልግሎት ቀሪቡ። 
እቲ ጽንብል፡ ብጉጅለታት ትልሂት 

ሜራስ፡ ሰስኒ፡ ስኒት፡ ስብሪትን ኣድማስን 
ብዝተሰነየ ባህላውን ስነ-ጥበባውን መደብ፣ 
ከምኡ’ውን ምንቅስቓሳዊ ምርኢት 
ማዕሪጉ ነይሩ።
ኣብ ውሽጢ ሃገርን ወጻእን ዝነብር ህዝቢ 

ኤርትራ፡ ንመበል 34 ዓመት ናጽነት ሃገሩ፡ 
ብባህላውን ስነ-ጥበባውን መደባት፡ ኮማዊ 
ዳሳት፡ ምርኢት ጐደናታት፡ ስፖርታዊ 
ውድድራት፡ ወተሃደራዊ ሰልፊ፡ 
ከምኡ’ውን ካልእ መሰናድኦታት ብልዑል 
መዓርግ ክጽንብሎ ከምዝቐነየ ዝፍለጥ እዩ። 

(ምሉእ ትሕዝቶ ቃል ፕረዚደንት(ምሉእ ትሕዝቶ ቃል ፕረዚደንት
ኢሳይያስ ኣብ ገጽ 2ን 3ን ኣሎ)ኢሳይያስ ኣብ ገጽ 2ን 3ን ኣሎ)

ሪፖርታዥ ጽምብል ናጽነት ዞባ ሪፖርታዥ ጽምብል ናጽነት ዞባ 
ዓንሰባዓንሰባ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ

ቃል ፕረዚደንት ኢሳይያስ ኣፈወርቂ፡ ኣብ ጽምብል መዓልቲ ናጽነት ኤርትራ

ናብ ገጽ 3 ይቕጽል

ዝኸበርክንን ዝኸበርኩምን፣ዝኸበርክንን ዝኸበርኩምን፣

ንሓርበኛ ህዝቢ ኤርትራ ኣብ 
ውሽጢን ወጻኢን፣ ምስ ኩሎም 
ፈተውቱን፣ ሓራ ህዝቢ ዓለምን ዮሃና!

ኣብዚ ካብ ዓመት ናብ ዓመት፣ 
እናደመቐን እናሓየለን ዝኸይድ 
ጽምብላት፣ ነዛ ናይ 34 ዓመት ዝኽሪ 
ናጽነት፣ ብዝተፈላለየ መሰናድኦታት፣ 
ግርማ ዘልበሱ ኩሎምን፣ መልእኽቲታት 
ዮሃና ዝለኣኹን፣ ልዑል ምስጋና!

ናጽነትናን ልዑላዊነትናን ውህደትናን 
ብጹእነት መርየትናን (Indepen-
dence, Sovereignty, Unity, Ter-
ritorial Integrity)፣ ዓመት-ዓመት፣ 
ኣብ ውሽጢ ከቢድ መስርሕን 
ምዕባለን ሃገራዊ ህንጸትና (Nation-
Building) ኣብ ‘ንግምግመሉ፣ 
ብመንጽር ዓለማዊን ዞባዊን ምዕባለታት 
ኪርአ’ንከሎ፣ ናጽነትና ምሕያልን 
ምድራዕን፣ ካብቲ ሃንቀው ንብሎ፣ 
ርትዓዊ ዓለማዊ ስርዓትን፣ ዞባዊ ናይ 
ምክብባርን ምምልላእን ምትሕግጋዝን 
ርግኣትን ራህዋን ጥምረት፣ ተነጺሉ 
ስለዘይርአ፣ ነቲ ዓለማዊን ዞባዊን ሃዋሁ፣ 
ብወድዓውነትን ተዛማድነትን ከነንብቦ 
ግቡእ’ዩ።
ኣብ ናይ ዓሚን፣ ናይ ቅድሚኡን 
ዝነበሩ ምዕባለታት ቅኑዕ ንባብና ኣብ 
ቦትኡ’ንከሎ፣ ናይ’ዚ ናይ 34 ኣጋጣሚ፡ 
ፍሉይ ዝገብሮ፣ ኣብ ኣሜሪካ፣ 
ምምጻእ ፕረዚደንት ትራምፕ’ዩ። 
ምስ ፍሉይነቱ፣ ምስ ርዱእ ዓለማዊ 
ሚዛን ኣሜሪካ፣ መበገሲ ፖሊሲታትን 
ኣካይዳን ኣሰራቱን፣ ብኣጋ ምቕማር፣ 
ዕቱብ ዕዮ-ገዛ የድልዮ።
እቲ ቅቡል እዚ እናዀነ፣ እቲ ተርእዮን 
ዲናሚክነቱን፣ ዝተሓላለኸን ከቢድን 
ስለዝዀነ፡ ህዉኽ መደምደምታታት 

ካብ ምሃብ፣ ዝያዳ ትዕግስቲ ዝሓትት’ዩ።
ነቲ እዉጅ መርሓ “ማጋ” (MAGA)፣ 
ከም መእተዊ እንተወሲድና፣ ንኣሜሪካ 
ዳግም ‘ዓባይ’ ንምግባር፣ ወይ ኣሜሪካ 
ዳግም ዓባይ ክትከውን እንተዀይኑ’ቲ 
ሽቶ፣ ፕረዚደንት ትራምፕ፣ ቅድሚ 
እስትራተጂን ውጥናትን ኣከያይዳን፣ 
ቅጅል ዝብል ሕቶታት ኣሎ። “ዓባይ” 
እንታይ ማለት’ዩ? ስለምንታይ’ያ 
ኣሜሪካ ዓባይ ዘይዀነት’ሞ፣ ዓባይ 
ክትከውን ዝድለ ዘሎ? ብኸመይከ፣ 
ዓባይ ክትከውን ትኽእል?
“ዓባይ” ማለት፣ ዝበልጸገት/
ዝሃብተመት፣ ብኢንዳስትሪያዊ 
ውጽኢት፣ ዝዓበየት፣ ብቴክኖሎጂያዊ 
ምዕባለ፣ ዝቐደመት፡ ብወተሃደራዊ 
ጉልበት፣ ዝሓየለት፣ ብክሊ-ጽልዋ፣ 
ዝዳረጋ ዘይብላ፣ ተፈራሂት፣ …. 
ወዘተ፣ ከም ሓፈሻዊ መውከሲ እንተ 
ወሲድና (ዝውሰኽን ዝቕየርን ኪህልዎ 
ይኽእል)፣ ካብ ታሪኻዊ ኣመጻጽኣ 
ኣሜሪካ ጀሚርካ ከይበልና፣ ዓለማዊ 
መካን ኣሜሪካ፣ ኣብ መዋእል “ዝሑል 
ኲናትን፣ ኣብ ናይዚ ዝሓለፈ 30 
ዓመታት “እንኮ-ቐጽራዊ” ዕንደራታት 
መዋእልን፣ ዝነበሩ ክስተታት፣ ወድዓዊ 
ንባብ ይሓትት። ምስኡ ኣጥቢቕና፣ 
መጻኢ’ኸ፣ እንታይ ኪመስል ይኽእል፣ 
ንብል።
ድሕሪ ምኽታም ዝሑል ኲናት፣ 
ኣብዘን ዝሓለፋ 35 ዓመታት ጥራይ 
እንተ ተዓዘብና፣ “ዓለም ብዘይተወዳዳሪ 
ክንቈጻጸራ ኢና” ኣብ ዝተባህለሉ፣ 
ምስ ኣባኻኒ ወጻኢታት ምምሕዳራት 
ዋሺንግተን፡ ተዋህሊሉ ዘጋልብ ዘሎ 
ልዕሊ 30 ትሪልዮን ዕዳታት ኣሜሪካ፣ 
ባዕሉ ዝዛረብ ሓደ ኣመልካቲ’ዩ (indi-
cator)። ብተመሳሳሊ ዓንዳሪ ፍልስፍና 
ምምሕዳራት ዋሺንግተን፡ “ዝሓሰረ 
ተኸፋሊ (cost) ዕዮን ጽዓትን፣ ምስ 
ትሑት ኣህላኽነት ኣብ ዘለወን ሃገራት 

- ቻይና ቅድሚት -ኢንዱስትሪታትና 
ኣሳጊምና፤ ዝያዳ መኽሰብ 
ከነኻዕብት ኢና” ዝተባህለ’ውን፡ 
ከቢድ ክሳራታት’ዩ ኣኸቲሉ። ሎሚ፣ 
ብኢንዱስትሪያዊ ውጽኢት (indus-
trial output) ኣብ ዓለም ቀዳመይቲ፡ 
ቻይና’ያ። ኣብ ቴክኖሎጂያዊ 
ጸብለልነት’ውን፡ ኣብ ዝተፋላለየ 
ክፋላቱ፣ ዝነበረ መዓርግ ኣሜሪካ ዘቢሉ 
ጥራይ ዘይኰነ፣ መጻኢ ምዕባለታቱ፣ 
ንናይ ኣሜሪካ ‘ቀዳማይነት ዝእምት 
ኣይኰነን። ብወተሃደራዊ ጉልበት፣ 
ኣሜሪካ ዝሓየለት ኣይኰነትን። ብዘይካ 
ናይ ናቶ ፈርካሽ ቁመና፣ ዝተፈላለዩ 
መምዘኒ ዝርዝራት ዝእምትዎ’ዩ። 
ብ’ፓረይዳት ኬርየራት’ን ከም በዓል 
የመን ምድሃኽን፣ ብዝሒ ኑክለራዊ 
ኣጽዋርን፣ ዝዕቀን ኣይኰነን። ርትዓዊ 
ውድድርን፣ ሓራ ዕዳጋታት ንግድን 
ኣብ ዘይብሉ፣ ርትዓዊ ምምቕራሕ 
ሃብቲን እቶትን (wealth/ income 
sharing)፡ ኣብ ዘይብሉ፡ ናይ ሓረጣን 
ጥንቈላን/ዛዕጐልን፣ ፊናንስያዊ ስርዓት 
“ባዶ-ድምር” (zero-sum)፣ ወረቐት 
እናሕተምካን፣ እገዳታት እናበየንካን 
እናሃደድካን ዝሕለን መኽሰባት’ውን፡ 
ይንፈግን ይንቈትን’ዩ ዘሎ። እቲ 
ህሉው ኩነት፤ ሰፊሕ ዘርዝራዊ 
መወከሲታት ኣለዎ።
እቲ ህልው ኩነት፣ ከም ዘለዎ 
ኮይኑ ግን፡ ፕረዚደንት ትራምፕ፡ 
ዕዳታት ኣሜሪካ ንምስራዝ ወይ 
ንምንካይ፡ ኣባኻኒ ፊስካላዊ ወጻኢታት 
ንምጽልጻል፡ ዝሳገመ ኢንዱስትሪታትን 
ወፍሪን፣ ንምምላስን ምስሓብን 
ምጥያስን፣ … ቀረጽን ግብሪን 
ምብዛሕ፣ ዘቤታዊ ግብሪ ምንካይ፣ 
ሓይሊ ምርኣይን ምህዳድን፡ ንጡፍ 
ዲፕሎማሲታትን ህዝባዊ ርክባትን 
ምውንጫፍ፣… ወዘተ፡….ወዘተ፡ ነታ 
ዓባይ ኣይኰነትን ኢሉ፣ ዓባይ ኪገብራ 
ዝደሊ ኣሜሪካ፣ ዛጊት ኣዊጁዎ ዘሎ 
ፖሊሊታት/ ተበግሶታት’ዩ። ብተናጸል፣ 
ኣብ ዘቤታዊ ጉዳያት፡… ከምኡ’ውን 
ምስ ቻይና፣ ሩስያ፣ ኤውሮጳ፣ እስያ፣ 
ላቲን ኣሜሪካ፣ ኣብ ዝተፈላለዩ 

ዓውዲታት ይኹን፡ ብጥሙር፣ ኣብ 
ኩሎም ኣርእስቲታት፣ ኣብዚ ዝመጽእ 
4 ዓመታት ኪኽተሎ ዝኽእል 
ኣካያይዳ ንምግማት፣ ቀሊል ስለዘይኰነ፡   
ሰሪዕናዮም ዘሎና ሲናርዮታት፣ 
ብደቂቕ መወከሲታት፣ ናይ ሰዓት-ሰዓት 
ምክትታልን ገምጋምን ዝሓቱ’ዮም። 
ናይ መዋእላት፣ ውህሉል ዝምቡዕ 
ፖሊስታት ምእራም፣ “ፈጺሙ 
ኣይከኣልን’ዩ’’ ተዘይተባህለ፤ ኣዝዩ 
ተሪር ዓቐብ’ዩ። ብዓቢኡ ግን፣ ናይተን 
ፖሊስታት ዝቐንዓለን ዘሎ “ዓበይቲ’’ 
ዝበሃላ ሃገራት / መንግስታት፣ 
ግብረመልሲን ጽምዶታትን፣ ምስ 
ምምሕዳር ትራምፕ፣ ምፍላጥን፣ 
ኣዛሚድካ ምትንታንን፣ ኪዝንጋዕ 
ኣይግባእን።

ዝኸበርክንን ዝኸበርኩምን፣ዝኸበርክንን ዝኸበርኩምን፣

ኣብ ኩሉ’ዚ ዓለማዊ ቍርቍስ ናይ’ዚ 
ዘሎናዮ “መሰጋገሪ መዋእል’’ ናይ 
ሓድሽ ዓለማዊ ስርዓት፣ ዝተዋሰነት 
ኣፍሪቃ፣ ኣብቲ ምዕሪት (equation) 
ዳርጋ የላን ኪበሃል ይከኣል። እታ ምስ 
ኩሉ ዕቑር ባህርያዊ ጸጋታታ፣ ጥረ-
ንዋት ብብላሽ እናሰደደት፣ ምስሩሓት 
ፍርያት ብሓረጣ እናሸመተት፣ 
ብመግደፍ ረድኤት፣ ኣብ ፍልማዊ 
(primitive) ቁጠባ ዕንጋሎ (subs-
sistence) ትሓልፎ ዘላ ኣፍሪቃ፣ 
ቁሊሕ ስለዘይተባህለት፣ ዘተሓሳስብ 
ወይ ዘገርም ኣይኰነን። ብመንጽር 
ናይ ትራምፕ ኣመታዊ ፖሊሲታት 
ኪርአ’ንከሎ፣ “ዘይተሓስበሉ / 
ዘይተገመተ ሳዕቤናት” (unintended 
consequences) ከም ዝበሃል፣ ኣብ 
ኣፍሪቃ፣ ብመግደፍን ድጐማን፣ 
ኣሜሪካን ካልኦትን፣ ኪኸይድ ዝጸንሐ 
ሰንኮፍ ስርዓት ኪቕየር፣ ንኣፍሪቃውያን 
ዕድል ዝህብን፣ ዝቕስቅስን’ዩ። 
ብኸመይ ኣፍሪቃ ኣብዘን ዝመጻ 4 
ዓመታት ትዋሳእ ጥራይ ዘይኰነ፣ 
ንዘላቒነት ዝህልዎ ርትዓዊ ሓድሽ 
ዓለማዊ ስርዓት ምምጻእ፣ እንታይ 
ክትገብር ትኽእል? ዛጊት ተነዲፉ 

ዘሎ ፖሊሲታትና፤ ከሊስና ከነስፍሕን 
ከነዐሙቕን ዝሕግዝ’ዩ።

ዝኸበርክንን ዝኸበርኩምን ዝኸበርክንን ዝኸበርኩምን 

እቲ ዝቐረበ ዞባዊ ኩነታትና’ኸ? 
ካብቲ ‘ጎዶቦና’ ንብሎ፣ ናይ ምክብባርን 
ምምልላእን ምትሕግጋዝን፣ ርግኣትን 
ራህዋን ጥምረት (Mutual Re-
spect, Complementarity, Co-
operation, … Stabsility, Pros-
perity, Integration)፣ ዘሎና ቀዋሚ 
እስትራተጂ ዝብገስ ኰይኑ፡ ምስ 
ጂኦ-እስትራጂያዊ ተኣፋፍነት ናይ’ቲ 
ጐደቦ፣ “ጽልዋታት ንምዕባይ” ዝግበር 
/ዝህቀን ምትእትታዋት ሽርሒታትን 
ኣዝዩ ብዙሕ ስለ ዝዀነ፣ ኣብ ሱዳንን 
ኢትዮጵያን ናይ ዘሎ ቅልውላዋት፣ 
ከም ኣብነትን ኣመትን ክንወስድ 
ንኽእል። 

ህዝቢ ሱዳን፣ ካብ 1956፣ ናይ 
ሃገራዊ ህንጸት ጉዕዞኡ፣ ብተዛማዲ 
ዝሓሸ ገስጋስ ኣመዝጊቡ ነይሩ ኪበሃል 
ዝከኣል’ኳ እንተዀነ፣ ካብ 1989  
ንደሓር፣ ኣብ ውሽጢ 30 ዓመታት፣ 
ብናይ “እንቓዝ” ዕንደራ፣ ዝወረዶ  
ሓደጋ፣ ምረሻኡ ተጐቲቱ’ዩ። ህዝቢ 
ትዕግስቱ ምስ ጸንቀቐ፣ ብፍኑው 
ናዕቢ ነቲ ዕንቅፋት ኣልዩ፣ ኣብ 
መድረኽ ምስግጋር ኣትዩ። ናይቲ 
ምስግጋር ሕድሪ ከኣ፣ ክንዲ ህዝቢ 
ሱዳን፣ ልዑላዊ ሰራዊት ሱዳን 
ተረኪብዎ። ምስ ናይ ሱዳን ጂኦ-
እስትራጂያዊ ኣገዳስነት፣ ምስግጋር 
መድሎ ከይረኸበ፣ ክንሕንፍሽ ዝበሉ 
ግዳማውያን ሓይልታት፣ ካብ ውሽጢ 
መጋበርያ ዝዀኑዎም ጃንዳታት 
እናዓደጉ፣ ነቲ “መሰጋገሪ” ሓላሊኾም፣ 
ህልኽን ቈይቍን እናጋውሑ፣ ናብ 
ወተሃደራዊ ምትፍናን ኣዕሪጎም፣ 
ነቲ ረጽሚ፣ ብመገዲ “ጐረባብቲ” 
እናመወሉን እና’ንበድበዱን፣ 
ከማሕድርዎ ይነጥፉ’ለው። ናይ 
ኩሉ’ዚ ግዳይ፣ ካብ መከራ ናብ 
መከራ ወዲቑ ዘሎ ህዝቢ ሱዳን’ዩ። 
ነቲ ጉዕዞኡ ኰሊፉ መከራ ዘውርደሉ 
ዘሎ ሸርሒ ተመኵሩሉ፣ ተቓውሞኡ 
ከስፍሕን ከሐይልን ተበጊሱ’ሎ። 
ጎደቦ ሱዳን ከኣ፣ ሕልናዊ ሓላፍነቱ 
ተሰኪሙ፣ ዘይተቘጠበ ደገፍ ንህዝቢ 
ሱዳን ኪህብ ግቡእ እምበር፣ ግንዖ (fa-
vor) ኣይኰነን።

ኣብ ኢትዮጵያ’ኸ!ኣብ ኢትዮጵያ’ኸ!

ንልዕሊ 80 ዓመታት፣ ወይ ሰለስተ 
ወለዶታት፣ ኢትዮጽያ ‘ናይ ወኪልና 
ወኪል ክትኰነና’’  ዝበሉ ናይ 
ዋሺንግተን ፎስተራት (ጃንዳ ፎስተር 
ዳላስ) ዘበገስዎ ዝምቡዕ ፖሊሲታት፣ 
ዘኸተሎ ቅልውላዋትን ዕንወትን፣ ኣብ 
መዛግብቲ ስኑድ’ዩ። ኣብ መዋእል 
ዝሑል ኲናት፣ ብተመሳሳሊ መጐት፣ 
መራሕቲ “ሶቭየት- ነበር” ዝፈጸሙዎ 
ጌጋታት’ውን፣ ስኑድ’ዩ። ናይ ክልተ 
ወለዶ፣ ሃገር ናይ ምህናጽ ዕድል ኣብ 
ኢትዮጽያ ተኸሲሩ። ድሕሪ ምኽታም 
‘ዝሑል ኲናት’’፣ ናብ ሃገር ዜግነት 
ምህናጽ ክንዲ ምብጋስ፣ ኤትኒካዊ 
ምትፍናን ዘጋድድ ዝተወስደ ሕርያ፣ 
ዘኸተሎ ዕንወት፣ ሓተታ ዘድልዮ 
ኣይኰነን።

 ኣብ’ዚ ዝሓለፈ 7 ዓመታት፣ ድሕሪ 
ኩሉ’ቲ ኤትኒካዊ ፈደራልነት፣ ዘኸተሎ 
ቅልውላዋትን ዕንወትን፣ “እረማ/ 
‘ሪፎርም’ መጺኡ” ኣብ ዝተባህለሉ፣ 
ከም’ቲ ኣብ ህዝቢ ኢትዮጵያ 
ዝገንፈለ ናይ ተስፋ ስምዒት፣ ኣብ 
ህዝቢ ኤርትራን ካልኦት ህዝቢታት 
ጐረባብቲን፣ ህዝቢታት ዓለምን ዝፈጠሮ 
ተስፋታት፣ ናይ ትማሊ ተዘክሮ’ዩ። እቲ 
ትስፉው ናይ ህዝብታት ሃንቀውታ 
ዘሰናበዶም ናይ ግዳም ሓይልታት ግን 
ኣይቀሰኑን። ኣብ ውሽጢ ናይ’ዚ ቀረባ 
ዓመታት ጥራይ፣ ብስም ብልጽግና 
(ከም ሓድሽ ወኪል)፣ ኣብ ልዕሊ 
ህዝቢ ኢትዮጵያ ኣዊጆሞ ዘለዉ 
ኲናታት፣ ናይ ጭንቀቶም መርኣያ’ዩ። 
ብዝተፈላለየ መኣዝናት፦ ናይ 
“ማያት’’፣ ናይ “ኒልን ቀይሕ-ባሕሪን”፣ 
ናይ “ባሕሪ መስኮት’’፣ ንህዝቢ ኦሮሞ 
ዘይውክል ናይ “ኦሮሙማ ስነሓሳብ’’፣ 
ናይ ‘ኩሻውያንን ሴማውያንን’’ 
ሕንቅልሕንቅሊተይ፥ ናይ “ኤትኒካት 
ሓድሕድ ኲናት’’፥ . . . “ህዝቢን 
መርየትን ዓፈር፣ ከም መድርኽ 
መጻወቲ ምምዝማዝ” . . . ወዘተ፣ 
እቲ ዕንደራን ምህውታቱን፣ ህድማ 
ንቕድሚት’ዩ። ነዚ እውጅ ኲናታት 

ንምብራዕ ዝጓረት ዘሎ “ቴክኖሎጂን” 
ኣጽዋርን፥ ምስ ዘሰንዮ ጃህራን ፈኸራን፡ 
ምዝጉብ’ዩ። ንመዐደጊን መበከሊን 
ዝሰድዑ ዝወጽእ ዘሎ ዶላራት’ውን፣ 
እልቢ የብሉን። ከም ሳልሳይ መጋበርያ፣ 
ሓሶት ንምንዛሕን ሓቂታት ንምዕፋንን 
ንምዝንባዕን፣ ጽልኢን ቅርሕንቲን 
ንምጥቛስ፣ ተዋዲዱ ዘሎ መናፍሕ 
“ስነ-ኣእምሮኣዊ ኲናት’’ ዝበሃል’ውን 
ብዙሕ’ዩ። ንተጻብኦ ህዝቢን 
መንግስቲን ኤርትራ፣ ዝፈሓስ ዘሎ 
ቅሉዕን “ስዉርን’’ ሸርሒታት’ውን 
ዘይፈለጠ የለን።

መደምደምታ፦ እቲ ተበጊሱ ዝነበረ 
ትስፉው ሃንቀውታ፣ በኒኑ። ህዝቢ 
ኢትዮጵያ’ውን፣ ሕርያታቱ ፈሊጡ፣ 
ተቓውሞታቱ ከበራትዕ ይርአ’ሎ። 
ህዝቢን መንግስቲን ኤርትራ፣ ብልዑል 
ተስፋን፣ ብዘይ ዕቃበን፣ ነቲ ተበጊሱ 
ዝተባህለ እረማ/ ‘ረፎርም፣ ዘይተቘጠበ 
ደገፍ ምሃቦም፣ በዚ ተኸሲቱ ዘሎ 
ሃንደበት፣ ዘጣዕስን ዘሰክፍን የብሎምን። 
ኣብ ሕሱር ናይ ሓሶትን ምንቛትን 
መኣዲታት’ውን ኣይዕደሙን’ዮም። 
ነቶም ሸርሒታት ዝፍሕሱ ዘለዉ ናይ 
ግዳም ሓይሊታት፣ “ኣእዳውኩም 

ቃል ፕረዚደንት ኢሳይያስ . . .
ኣክቡ’’፣ ነቶም ዝሰድዑን ዝደናደኑን 
ዕማኾ ኸኣ “ዓዲ ወዓሉ” ይብሉ።

ዝኸበርክንን ዝኸበርኹምንዝኸበርክንን ዝኸበርኹምን

ኣብ ኣህጉራዊን ዞባዊን ምዕባለታት፣ 
ተጊህና ብጽሞና ክንከታተልን፣ 
ኣዛሚድና ከነንብብን፣ ሕርያታትና 
ፊሊጥና ክንግስግስን ንቡር’ዩ። ኣበው 
ከምዝብሉዎ ኸኣ፣ “ብዕራይ ናብ ዘበለ 
የብል፣ ዕርፊ ኣጽንዕ’’፣ ከምኡ’ውን 
“ካብ ጕይይ ምዓል፣ ክሳድ ምሓዝ’’ 
‘ዩሞ፣ ቈላሕታን ኣተኵሮን ኣብ 
ዘቤታዊ ኵነታትናን ምዕባለታቱን 
ሕመረታዊ’ዩ።
ኣብ ትሕቲ ዝዀነ ኵነታት፣ ቅድሚ 
ኩሉ ዝስራዕ ቀዳምነትና ኸኣ፣ መኸተ 
ልምዓት’ዩ።
ከከም ቀዳምነቶም ኪሰላሰሉ 
ዝጸንሑ ልምዓታዊ መደባትና፣ 
በብጽላቶም (ማይ፣ ጸዓት/ ኤለትሪክ፣ 
ሕርሻ፣ ሃብቲ ባሕሪ፣ ትሕተ-ቅርጺ - 
ብቐንዱ መንበሪ ኣባይቲ፣ መጐዓዝያ፣ 
ትምህርቲ፣ ጥዕና፣ ቱሪዝም፣. . . ወዘተ) 
ብተወሳኺ ድርኺት፣ ኣድማዕነቶም 
ምእንቲ ኪረጋገጽ፣ ኣብ 2025፣ 
ኣብ ሽዱሽተ ዞባታት ተኸፋፊሎም፣ 

ካብ ገጽ 2 ዝቐጸለ

ጽምብል ናጽነት ኣብ ዞባ ደቡብሪፖርታጅ

ሸዊት ገብረብርሃን
(ኣ/ዜ/ኤ - ዞባ ደቡብ)

ኣቶ ኣብርሃም ዮውሃንስኣቶ ሃብተኣብ ተስፋጽዮን

ውጥናት ኪዳቐቐሎም፣ ንትግባረ 
ዘሳልጥ ጸጋታት ኪጐሳጐሰሎም፣ ልዕሊ 
ኹሉ ግን፣ ዝሰፍሐ ተሳታፍነት ህዝቢ 
ተወዲቡ ኣበርክቶ ዝገብረሉ ኪኸውን፣ 
ጥሙር ልምዓታዊ መኸተ፣ ኣብ 
መስርሕ ኣሎ። ነቲ ብዝሰፍሐ ዝውደብ 
ዘሎ ሱታፌ ህዝቢ፤ ነቲ ብሓይሊታት 
ምክልኻል ኪዕመም ዝጸንሐ እጃም 
ልምዓት’ውን፣ ብስፍሓትን ዓይነትን 
ዓብዩ፣ ናይ ህዝቢ ዕማም ደሪዑ፤ 
ብዝሓሸ ኣወዳድባ፣ ኣብ ልምዓታዊ 
መኸተ ከም ዝሳተፍ ኪኸውን’ዩ። 
ዓሚ’ውን ጠቒሰዮ ከም ዝነበርኩ፣ ኣብ 
ወጻኢ ናይ ዘሎ ሓርበኛ ህዝቢ ዕቑር 
ዓቕሚታት፣ ምስ ንጡፍ ተበግሶታቱ፣ 
ኣብ ልምዓታዊ መኸተ ገዚፍ ኣበርክቶ 
ዝገብሩሉ ባይታ ንምጥጣሕ ዝተበገሰ 
ሓሳብ፣ ንምውጣንን ምውዳብን 
ኪሕግዘና ዝተጀመረ መስርሕ 
ሓበሬታ ስለዘይተጻፈፈ፣ ኪጕተት 
ጸኒሑ’ዩ። ካብ 2ይ ፍርቂ 2025 ግን፣ 
ኣብ ርእሲ’ቲ ምስ ናይ 6 ዞባታትን፣ 
ሓይልታት ምክልኻልን፣ ውሁድ 
ውዳበ፣ ኣብ ወጻኢ ናይ ዘሎዉ 
ሱታፌ ኣብ መኸተ ልምዓት፣ ከም 
3ይ ውሁድ ኣካል ኰይኑ ኪሳተፍ’ዩ። 
እዚ ብውልቃውን ብእኩብን ብኮምን 

ደረጃታት ዝውሰዱ ፕሮጀክትታን 
ወፍሪታትን፣ ኣብ ዝተፈላለየ ጽላታትን 
ዓውድታትን ከይሓወስካ’ዩ።
ኣምር ልምዓታዊ መኸተና፣ ሓድሽ’ኳ 
‘ተዘይኰነ፤ ብቐንዱ ናይ ህዝቢና 
መነባብሮ፣  ኣውራ ናይቶም ዝተዋሰኑ፣ 
ብእዋናውነት ዘቃልል፤ ብዓቢኡ 
ኸኣ፤ ናይ ሓዋሩ ካብ ቁጠባ ዕንጋሎ 
ዘውጽኣና፣ ኣፍራይነትና ዘሐይልን፣ 
ምህርትና ብዘላቕነት ዘኻዕብትን፣ ናብ 
ምስናዕን ኢንዱስትሪያውነትን ዘሰጋግር 
ምእንቲ ኪኸውን’ዩ። መኸተና ኣብ 
ቁጠባዊ ልምዓት ጥራይ ዝተሓጽረ 
ኣይኰነን። ምስ ተገላባጢ ዓለማዊን 
ዞባዊን ምዕባለታት፣ ዲፕሎማስያዊን 
ዜናዊን/ ሓበሬታዊን ግንባራት’ውን 
ከይረሳዕካ’ዩ። ማልን ካልእ ጸጋታትን 
መሳለጥያን፣ ኣገዳሲ ይኹን’ምበር፤ 
እቲ ወሳኒ ፣ ውፉይን ጻዕረኛን ሰብ 
ስለዝዀነ፤ ቅሳነት ዝህብ ውሕስነት 
ሒዝና ኢና ንግስግስ ዘሎና። ፍጹም 
ዝዓግቶ ሓይሊ ድማ የለን።

መስመርና ድርዕና!መስመርና ድርዕና!
መስመር ዘቕንዑ ሰማእታት መስመር ዘቕንዑ ሰማእታት 

ይተሓበኑ!ይተሓበኑ!
ዓወት ንሓፋሽ!ዓወት ንሓፋሽ!

24 ግንቦት መዓልቲ ናጽነት ኣብ ልቢ 
ነፍሲ ወከፍ ዝተወልደ ኤርትራዊ ፍሉይ 
ቦታን ስንብራትን ዘለዋ ዕለት እያ። ከምኡ 
ክትከውን ዝኸኣለት ከኣ፡ ብዘይ ምኽንያት 
ኣይነበረን፣ ምስጢሩ ህዝቢ ኤርትራ ኣንጻር 
ዝተፈላለዩ ገዛእቲ ሓይልታት ተቓሊሱ 
ብገዛእ ቅልጽሙ ናጽነቱ ዝተጓናጸፈ ስለዝኾነ 
እዩ። ዘይከምተን ኣብ ትሕቲ ኤውሮጳዊ 
መግዛቲ ዝነበራ ሃገራት ኣፍሪቃ፡ መሰል 
ርእሰ ውሳነ ኤርትራን ህዝባን ብትኳቦ 
ኣይተዋህበን፣፡ ናጽነቱ ንልዕሊ 30 ዓመታት 
ብጽንዓት ብምቅላስን ንስሊኣ ብዝኸፈሎ 
ከቢድ ዋጋን’ዩ ተረጋጊጹ። 
ክንዲ ዝኾነ ድማ’ዩ፡ ነዛ ጀጋኑ ደቁ ከፊሉ 

ዝረኸባ ናጽነቱ ንምድማቕ፡ ዓመት መጸ፡ 
ብሓበንን ረዚን ዝኽርን ዘብዕላን ዘኽብራን። 
ኣብ ዞባ ደቡብ፡ ኣብ ኩለን ንኡሳን 
ዞባታት መበል 34 ዓመት በዓል ናጽነት 
“መስመርና ድርዕና” ብዝብል ቴማ ካብ 
መፋርቕ ወርሒ ግንቦት ጀሚሩ፡ ብደረጃ 
ምምሕዳራት ከባቢን ዓድታትን ክበዓል 
ቀንዩ እያኡ። ህዝቢ ድማ፡ ነዛ ርእሲ ኩለን 
በዓላትና ዝኾነት ክብርቲ ዕለት 24 ግንቦት፡ 
ዘድሊ እኽለ ማይ ኣዳልዩ፡ በቢ ከባቢኡ ምስ 
ደቁ ብልዑል ተሳትፎን ሃገራዊ ሓድነት፡ 
ብሓባር ኣውዒሉዋ’ዩ።
ኣብቲ ቅርዓት ምትእኽኻብ ዝኾነ ኮማዊ 

ዳሳት፡ ካብቲ ኣፉ ዘየጽረየ ቈልዓ ክሳብ’ቲ 
ዕድመ ዝደፈአ ሽማግለ፡ ሓቢሮም ክቋደሱን፡ 
ንኽብሪ ናጽነት ዝምጥኑ ዝተፈላለዩ 
መሰናድኦታት ብምድላው፡ ብሓባር 
ክዘናግዑን እንክትዕዘብ ድማ፡ ፍሉይ 
ጦብላሕታ’ዩ ዝፈጥረልካ። ምውርራስ 
ታሪኽ ካብ ዓቢ ናብ ንእሽቶ’ውን ኣብኡ’ዩ 
ጎሊሑ ዝረኣየካ። 
ጎድኒ ጎድኑ’ቲ ዝቐርብ ዝነበረ መደባት፡ 

ጉጅለታት ባህሊ ሓይልታት ምክልኻል’ውን፡ 
ንድምቀት ናይቲ በዓል፡ መሳጢ ስነ-ጥበባዊ 
ትሕስቶታት ብምድላው፡ በቢ ንኡስ ዞባኡ 
ምርኢት ኣቐሪበንን፡ ንሃዋሁው ኣበዓዕላ 
ናጽነት ተወሳኺ ክብርን ሓጎስን 
ወሲኸናሉን’የን።
ከም ኣካል ናይ’ቲ ኣብ ንኡሳን ዞባታት 

ዝተኻየዱ ዝተፈላለዩ መደባት በዓል ናጽነት፡ 
ብዞባ ደረጃ’ውን፡ ክፍሊ ባህልን ስፖርትን 
ዞባ ደቡብ፡ ነዚ ክቡር በዓል ይበቕዕ’ዩ 
ዝበሎ መደባት ሰሪዑ ኣካይዱ እዩ። እቲ 
ብደረጃ ዞባ ደቡብ፡ ኣብ ስታዲዩም ከተማ 
መንደፈራ ዝተኻየደ ወግዓዊ ጽምብል 
መበል 34 ዓመት በዓል ናጽነት፡ ንልዕሊ 
ወርሒ መመላእታ ምድላዋት ዝተኻየደሉ 
ኮይኑ፡ ነታ ዕለት ብዘንጸባርቕ ብምዕሩግ 
ኣገባብ’ዩ ተሰላሲሉ። ምስኡ’ውን ባህላዊ 
ምርኢት ቈልዑ፡ ምርኢት ሰነዳዊ ፊልም 
ኣብ ጎደና፡ ውድድራት ሓፈሻዊ ፍልጠት፡ 
ቅብኣ፡ ስነ-ግጥሚ ከምኡ’ውን ውድድራት 
ኣትለቲክስን መደባት ዋርሳን ዝብሉ፡ 
ካብ’ቶም ካብ 15 ግንቦት ጀሚሮም ኣብ 
ከተማታት መንደፈራን ደቀምሓረን 
ዝተኻየዱ መደባት ጽምብል ናጽነት’ዮም 
ነይሮም።
ብመሰረት ዝተታሕዘ መደብ፡ ምምሕዳር 

ዞባ ደቡብ፡ ብዞባ ደረጃ ጽምብል መበል 34 
ዓመት ናጽነት፡ ብ22 ግንቦት’ዩ፡ ላዕለዎት ሰበ-
ስልጣን መንግስቲ፡ ኣዘዝቲ ሰራዊት፡ ሓለፍቲ 
ግንባር፡ ሓለፍቲ ማሕበራት፡ መራሕቲ 
ሃይማኖትን ብኣሽሓት ዝቑጸር ህዝቢ ከተማ 
መንደፈራን ኣብ ዝተረኽበሉ፡ ስምዒትካ 
ብዝቕስቅሱ ሃገራውያን ደርፍታት ተሰንዩ 
እዩ ተባዒሉ። 
ኣብቲ ብድነ ሰግለለት ተሰንዩ ዝተኻየደ 

በዓል፡ ንትርጉም ናጽነት፡ ስለኣ ዝተኸፍለ 

ዋጋን ዘሰክሞ ረዚን ሓላፍነትን ዘንጸባርቕ 
ስነ-ጥበባዊ ስራሓትን ምርኢት ሰርከስን 
እውን ተኣንጊዱ እዩ።
ኣማሓዳሪ ዞባ ደቡብ ኣቶ ሃብተኣብ 

ተስፋጽዮን ኣብቲ ዕለት ኣብ ዘስመዖ ቃል፡ 
ህዝቢ ኤርትራ ሓድነቱ ዓቂቡ ጸኒዑ ሳላ 
ዝተቓለሰን ዝመከተን፡ ናጽነቱ ጨቢጡ፡ 
ህላውነቱ ከምዘውሓሰ ብምግላጽ፡ ንስለ 
ናጽነት ዝተኸፍለ ዋጋ ንወለዶታት 
ቀጻልነቱ ምእንቲ ክረጋገጽ፡ በቢ ከባቢኡ 
ዝካየዱ መደባት ልምዓት ንምዕዋት፡ 
ይጽናሓለይ ዘይበሃሎ ሃገራዊ ጉዳይ ምዃኑ 
ሓቢሩ።
“መስመርና ዘላቒ ማሕበራዊ ፍትሒ 

ምንጋስ’ዩ” ክብል ወሲኹ ዝገለጸ ኣቶ 
ሃብተኣብ፡ ንኽብርታት ናጽነት ዘደንፍዑ 
መደባት ብምትግባር፡ ኣብ ዝተፈላለየ 
ከባቢታት ዝርከብ ህዝብና ተኻፋሊ ምዕሩይ 
ጸጋታት ዝኾነሉ ዕድላት ንምፍጣር 
ዝትግበሩ መደባት ብዓጸፋ ክስራሓሉ 
ምዃኑ ኣስሚርሉ።
ስዒቡ ቃል ዘስመዐ ኣቦ መንበር ኣዋሃሃዲ 

ሽማግለ በዓላት ዞባ ደቡብ ኣቶ ኣብርሃም 
ዮውሃንስ ኮይኑ፡ ንድምቐት መበል 34 
ዓመት ናጽነት፡ ብደረጃ ዞባ ሰፊሕ ምድላዋት 
ከምዝተገብረ ጠቒሱ፡ ብኡ መሰረት ድማ 
ኣብ ትሕዝቶን ዓቕምን ናይቲ ዞባ 
ዝተመርኮሰ ሃገራዊ ደርፍታት፡ ድራማ፡ ካብ 
ንኡሳን ዞባታት መንደፈራን ዓዲ ቐይሕን 
ማይ-ምነን ዝመጹ 150 ተላሃይቲ ዝተዳለወ 

ትልሂታት፡ ከምኡ’ውን ካብ ንኡሳን ዞባታት 
ሰንዓፈን ማይ-ምነን ዝመጹ ጉጅለታት 
ሰርከስ፡ ኣብ’ቲ ዕለት ከምዝቐረበ ሓቢሩ።
መደባት በዓል ናጽነት፡ ብደረጃ ንኡሳን 

ዞባታታት እውን ሰፊሕ ምሽብሻባት 
ተገይሩሉ፡ ከም ኣካል ናይዚ ክቡር በዓል 

ብዓድታት፡ ምምሕዳር ከባቢታትን 
ከተማታትን፡ ብዝለዓለ ሃገራዊ ወንን ህዝባዊ 
ሱታፌን ኣብ ምብዓል ከምዝርከብ እውን 
ገሊጹ። ኣብ ምምዕራግ እዛ ክብርቲ 
ዕለት ንዝተሳተፉ መንግስታውያን ኣካላት፡ 
ህግደፍን ማሕበራትን ድማ ኣመስጊኑ።
ኣብቲ ኣብ ስታዲዩም ከተማ መንደፈራ 

ዝተኻየደ ጽንብል፡ ነበርቲ ምምሕዳር 
ከባቢታት ሓድሽ ዓዲ፡ ዓዲ ባሪ፡ ዓዲ-ሓረን 
ዓዲ-ወግርን፡ ንኽብሪ እቲ በዓል ዝተኽድናኦ 
ኣልባሳት፡ ንትርኢት ናይቲ መደብ 
ከውቕባን ተወሳኺ ማዕርግ ክውስኻሉን 
ኣብ ርእሲ ምኽኣለን፡ ካብ ተዓዘብቲ ዓቢ 
ኣድናቖት ኣትሪፈን’የን።

ወግዓዊ ጽምብል ናጽነት ኣብ ስታዲዩም ኣስመራ!
* ኤርትራ፡ ዘይድፈር ድርዒ ኣውሒሳ!* ኤርትራ፡ ዘይድፈር ድርዒ ኣውሒሳ!

ዝሓለፈ ጉዕዞና፡ ዕዉትን ውሑስን 
ዝገበሮ፡ ቅኑዕ መስመርናን ነቕ 
ዘይብል ጽንዓትናን ምዃኑ ዘይከሓድ 
ሓቂ’ዩ።  ይኹን’ምበር፡ ልኡላውነትና 
ዘይተዋሕጠሎም ታሪኻውያን ተጻባእትና፡ 
ኣብ ልዕለና ብዝኸፈትዎ ንልዕሊ ርብዒ 
ዘመን ዝቐጸለ ናይ ውክልና ኲናት፡ 
ብዙሕ ዋጋን መስዋእትን ክንከፍል 
ኣገዲዱና’ዩ። ቀሲንና ሃገርና ከይነማዕብል፡ 
ካብ ቅሉዕ ወተሃደራዊ ወራር ክሳብ 
ዝተፈላለየ ግሁድን ስዉርን ሸርሒታት 
ተፈጺሙልና፣ ጅሆ ናይ ዝተፈብረኸ 
ዞባዊ ቅልውላዋት ክንከውን’ውን ውዲት 
ተኣሊሙልና፣ የግዳ፡ ብሳላ ስሙር 
ጽንዓትና ዕላማኡ ኣይወቕዐን። እኳ 
ደኣ፡ ዘኹርዕ ባህሊ ግጅንነትን ጽንዓትን 
ተቐኒትና፡ ንዅሉ ናይ ቅባጸት ዕንደራኦም 
ኣምኪንና፡ ልኡላውነትናን ሃገራዊ 
ክብረትናን ከየድፈርና፡ ብኣንጸባራቒ 
ዓወት ክንወጽእን ህዝባዊ መኸተናን 
ጽንዓትናን ከነዐንትርን ገይሩና። ሃገርና ከኣ፡ 
ሳላ መስዋእቲ ደቃን ጽኑዕ መሪሕነታን፡ 
ዘይድፈር ጽላል ኣውሒሳ፡ ክትምርሽ 
በቒዓ። ኣብ ቅድሜና ዘሎ ጕዕዞ ህንጸትን 
ልምዓትን፡ ብሓያል ህዝባዊ መኸተና 
ከምዝዕወት ኣሚንና ከኣ፣  “መስመርና 
ድርዕና” እናዘመርና፡ ንመበል 34 ዓመት 
ናጽነትና፡ ኵርዓት ንጽምብሎ ኣለና። 
እታ ብሃንቀውታ ክንጽበያን ክንሸባሸበላን 

ዝጸናሕና ናይ ፌስታ መዓልትን ሰዓትን 
ድማ፡ ትማሊ 24 ግንቦት፡ ኣብ ስታድዩም 
ኣስመራ ኣብ ሰዓታት ድሕሪ ቐትሪ ኣብ 
ዝተኣንገደ መደብ፡ ብውዕዉዕ መንፈስን 
ብድሙቕ መሰናድኦታትን ብወግዒ 
ዛዚምናያ። ነዛ ብመስዋእትናን ጽንዓትናን 
ዝረኸብናያን ዝዓቀብናያን ልዕሊ ኵለን 
በዓላትና ዝዀነት መዓልቲ ናጽነትና፡ 
“መስመርና ድርዕና” ዝብል መዝሙር 
ሓድነትን ሰላምን እናዘመርና ክንጽምብላ 
ከለና፡ ንባህግናን ድሌትናን ዝገልጽ እዩ። 
መበል 34 ዓመት ጽምብል ናጽነት 

ኤርትራ፡ ካብ መፋርቕ ግንቦት ጀሚሩ’ዩ 
ዝተፈላለየ መደባት ሰሪዑ ብሃገር ደረጃ 
ክጽምበል ቀንዩ። ወግዓዊ ጽምብል 
ናጽነት ዘአንገደት ስታድዩም ኣስመራ 
ከኣ፡ ነቲ ክቡር በዓል ንምድማቕ፡ ካብ 
ቅድሚ ነዊሕ መዓልታት ኣትሒዛ’ያ፡ 
በቶም ንናይ ሎሚ ዓመት ቴማ ዝገልጹ 
ዝተፈላለዩ ጭርሖታትን ባንዴራ 
ኤርትራን ወቂባን ተኾሓሒላን ኣጋይሻ 
ንምቕባል ተዳልያ ቀንያ። ኣብ’ቲ ኣብ 

ቅርዓት ስታድዩም ኣስመራ ዝተዳለወ፡ 
ብጣቕዒትን ዕልልታን ደሚቑሉ ዘምስየ 
ንሓድነትናን ጽንዓትናን ዝገልጽ መሳጢ 
ስነ-ጥበባዊ መደባት፡ ክቡር ፕረዚደንት 
ኢሳይያስ ኣፈወርቂ፡ ላዕለዎት ሰበ-ስልጣን 
መንግስትን ግንባርን፡ ላዕለዎት ኣዘዝቲ 
ሰራዊትን፡ ኣብ ኤርትራ ዝመደበሮም 
ዲፕሎማሰኛታት፡ ካበየ ከባቢታቱ ዝወሓዙ 
ዕዱማት ኣይጋይሽን ህዝብን ተረኺቦም። 
ናይ ታሕጓስ ስምዒት ዘንቀሎ ብዘይ 

ምቁራጽ ዝውሕዝ ዝነበረ ጣቕዒትን 
ዕልልታን ኣሽሓት ህዝቢ፡ ኣካል ናይቲ 
ሃገራዊ ጽምብል ኰይኑ፡ ነቲ ቦታ ፍሉይ 
ትርጕም’ዩ ኣልቢሱዎ። ንስምዒት ናይቲ 
ኣብ ቅርዓት ስታድዩም ዝተረኽበ ተሳታፊ 
ኮነ፡ ኣብ ውሽጥን ኣብ ደገን ኮይኑ፡ ቡኑን 
ሽሻዩን እናተቛደሰ ነቲ ክቡር ጽምብል 
ብቴለቪዥንን ሬድዮን ዝከታተል ዝነበረ 
ኤርትራዊ ከኣ፡ ሓጐሱን ደስታኡን ጥርዚ 
ከም ዝበጽሕ ገበሮ። ፍሱህ ሃዋሁውን 
ምዕሩግ ጽምብል ናጽነትን ድማ ኮነ። 
ሚኒስተራት፡ ላዕለዎት ሰበ-መዚ 

መንግስትን ግንባርን፡ ሓለፍቲ ሃገራውያን 
ማሕበራት፡ መራሕቲ ሃይማኖት፡ ኣብ 
ኤርትራ ዝመደበሮም ዲፕሎማሰኛታትን 
ዕዱማት ኣጋይሽን በቦታኦም ሒዞም፡ 
ወግዓዊ ጽምብል ዝጅምረሉ ሰዓት 
ኣኺሉ፡ ክቡር ፕረዚደንት ኢሳይያስ ካብ 
ህዝቢ ዕልልታን ጣቕዒትን እናተገብረሉ 
ሰዓት 4፡25 ደ.ቐ ቦታኡ ምስ ሓዘ፡ ብሸነኽ 
ደቡባዊ ምብራቕ ዝርከብ ባብ ዝመጽኡ 
ቀጠልያን ቀይሕን ዲቪዛ ዝተኸድኑ 
ኣብ ኣርባዕተ ሰልፊ ዝተመቕሉ ጕጅለ 
ሃገራዊ ማርሽን ባንድ ብስሙር ኣካይዳ፡ 
ብናይ ክብሪ ሰልፈኛ እናተመርሑ ናብ’ቲ 

ሓምላይ ምንጻፍ ናይ’ቲ ሜዳ እናወሓዙ 
ሰላምታ ኣቕሪቦሙሉ። ብድሕሪ’ዚ፡ ነቶም 
ናጽነት ክውንቲ ክትከውን በጃ ዝሓለፉ 
ሰማእታት ንምዝካር፡ ዝኽረ ሰማእታት 
ስዒቡ። እቲ ብዝኽረ ሰማእታት ዝጀመረ 
ወግዓዊ ስነ-ስርዓት ጽምብል፡ ናብ’ቲ 
ፈለማ ዝተሰርዐ ቃል ኣወሃሃዲ ሽማግለ 
በዓላት’ዩ ሰጊሩ። ኣቦ-መንበር ኣወሃሃዲ 
ሽማግለ በዓላት፡ ኣምባሳደር ዘመደ ተኽለ 
መድረኽ ተረኪቡ ከኣ፡ ነቲ ጽምብል 

ዝምልከት ሓጺር ቃል ኣስሚዑ።
ኣምባሳደር ዘመደ ተኽለ ኣብ መደረኡ፡ 

ኣብ ውሽጥን ኣብ ወጻእን ዝርከብ ሓፋሽ 
ህዝብና ሰላም ዝሰፈኖ ቅንያት ናጽነት 
ከካይድ ምጽንሑ ጠቒሱ፡ “ነዛ ክብርቲ 
በዓልና ዝኾነት 24 ግንቦት ንምጽምባል፡ 
ንልደት ሃገርና ይበቅዕ’ዩ ዝበልናዮ 
መሰናድኦታት ንምክፋል እንቋዕ ብደሓን 
መጻእኩም” ኢሉ። ኣባሳደር ዘመደ 
ኣስዒቡ፡ ተቐሪቡ ዘሎ መደብ፡ ብሰልፊ 

ሰራዊት ፈሊሙ፡ ብዝተፈላለዩ ስነ-
ጥበባዊ መልክዓት ዝሃብተመ፣ ንኹለን 
ብሄራትና ዝውክል ሃገራዊ ዜማታትን 
ትልሂታትን ዝሓቖፈ፣ ተወሃሂዱ ኣብ 
ሰለስተ መድረኻት ዝተኸፋፈለ ምዃኑ 
ብምሕባር፡ ብሚእትታት ዝቑጸሩ ኣለይቲ 
ናይ ስነ-ጥበብ መማህራን፡ ስነ-ጥበባውያን፡ 
ተክኒሻናትን ተመሃሮን ከም ዝተሳተፍዎ 
ገሊጹ። ነቲ መደብ ዕዉት ክኸውን 
ንዝጸዓቱ ወገናት ድማ ብስም ሃገራዊ 

ኣወሃሃዲ ሽማግለ በዓላት ኣመስጊኑ። 
ኣምባሳደር ዘመደ ቃሉ ምስ ኣስምዐ፡ 

ክቡር ፕረዚደንት ኢሳይያስ ኣፈወርቂ 
- ብምኽንያት’ዛ ክብርቲ ዕለት ቃል 
ንኸስምዕ ዓዲሙዎ። ክቡር ፕረዚደንት 
ኢሳይያስ፡ ናይ ወትሩ መኸተናን 
ጽንዓትናን ከነሐይል ንቕሓትናን 
ኣቓልቦናን ከነዝይድ ዘገንዘበ መደረኡ 
ኣስሚዑ። ትርጕም ትሕዝቶኡ ብዓረብ 
ምስ ቀረበ ከኣ፡ ብ37 ዙርያ ዝቐረበ 

ወተሃደራራዊ ሰልፊ ስዒቡ። 
እቲ ብ37 ዙርያ ዝቐረበ ወተሃደራዊ 

ሰልፊ፡ ብባንዴራ ዝተመርሐ ሰልፈኛታት 
ተጋደልቲ፡ ምክልኻል፡ ሓይሊ 
ባሕሪ፡ ሓይሊ ኣየር፡ ፖሊስን ሃገራዊ 
ኣገልግሎትን ዝሓቘፈ ኮይኑ፡ ሰልፈኛታት 
ብሙዚቃ ሃገራዊ ምረሻ ባንድ 
እናተሰነዩን ካብ ህዝቢ ድሙቕ ዕልልታን 
ጣቕዒትን በቲ ሓደ፣ ብመራሕቲ 
መደብ ብዝቃላሕ ዝነበረ ንመኸተን 
ጽንዓትን ህዝቢ ኤርትራን ሓይልታት 
ምክልኻሉን ዝገልጽ ጭርሖታት ድማ 
በቲ ካልእ እናተለገሰሎም፡ ንሳቶም ድማ 
ንክቡር ፕረዚደንት ናይ ኢድ ሰላምታ 
እናሃቡ፡ ሓደ ድሕሪ ሓደ ንልቢ ኵሉ 
ተዓዛቢ ዝማረኸ፡ ንጽዓትናን መኸተናን 
ብዝገልጽ ስሙር ሰልፊ መሪሾም። እቲ 
ውዕዉዕ መንፈስ ጽምብል ናጽነት ከኣ፡ 
ብጣቕዒትን ዕልልታን ተሰንዩ ነቲ ቅርዓት 
ካብ ጻት ንጻት መልኦ። 
ቀጺሉ፡ ብምርኢት ተማሃሮን ተላሃይትን 

ተሰንዩ፡ ብትሽዓተ ብሄራትና ዝቐረበ 
ደርፊ’ዩ ተኣንጊዱ። ንሓደ ሰዓትን ዕስራ 
ደቒቕን ዝቐጸለ ደርፊ፡ ካብ ኮሚሽን 
ባህልን ስፖርትን ኤርትራ፡ ቤት ትምህርቲ 
ሙዚቃ ኣስመራ፡ ሃገራዊ ምረሻ ባንድ፡ 
ሃማመተኤ፡ ሓይልታት ምክልኻል 
ኤርትራን ሓይልታት ጸጥታን ፖሊስን 

ብዝተሓርዩ፡ ብቑዓትን ክኢላታትን፡ 
ገዳይምን ውልዶ መንእሰያትን ስነ-
ጥበበኛታት ብዝቘመት ኦኬስትራ 
ባንድ ናጽነት እዩ ተዳልዩን ተደሪፉን። 
ምስኡ’ውን ብስነ-ጥበባዊ መለስ 
ንጉሰ ዝተገጥመት፡ ‘መስመርና ድርዕና” 
ዘርእስታ፡ ሃገራዊ ስምዒትካ እተለዓዕል 
ኣዝያ ብልጽቲ ግጥሚ፡ ኣዜብ ዘርኣይን 
ኖህ ጎይትኦምን እናተቐባበሉ ኣቕሪቦምዋ። 
ዓበይትን ህጻናትን ዝተጻወትዎ ምርኢት 
ኮበሮ’ውን ቀሪቡ። ካብ ተሳተፍቲ ናይ’ቲ 
በዓል ብሓፈሻ፡ ብቐንዱ ድማ በተን 
ኵሉ ግዜ ንውራየን ኣብ ምጽባቕ ኣብ 
ቅድሚት ዝስርዓ ብባንዴራን ካልእ ነቲ 
በዓል ዝግልጽ ኣለባብሳን ተሰንየን ሓጐሰን 
ዝገልጻ ዝነበራ ኣደታት ዝውሕዝ ዝነበረ 
ዕልልታን ጣቒዒትን ከኣ፡ ነቲ ጽምብል 
ተወሳኺ መቐረት ሂቡዎ’ዩ ኣምሲዩ። 
እቲ “መስመርና ድርዕና” ንዝብል 

ቴማ ኣጕሊሑ ብዝተፈላለየ ስነ-ጥበባዊ 
መሰናድኦታት ንሰለስተ ሰዓታት ዝቐረበ 
ጽምብል መበል 34 ዓመት ናጽነት 
ኤርትራ ምስ ተዛዘመ፡ ክቡር ፕረዚደንት 
ኢሳይያስ፡ ነቶም በዓሎም ዘድመቑን 
ዘጸበቑን ተመሃሮን መንእሰያትን 
ንምትብባዕ፡ ናብ ሜዳ ብምውራድ፡ ነቶም 
ታሕጓሶም ዝገልጽሉን ኣብ ቅድሚኡ 
ዝዕንድሩን ዝነበሩ ተመሃሮን መንእሰያትን 
ሰላምታ ለጊሱሎም። እቲ ክቡር ጽምበል 
ዕለተ ናጽነት ከኣ፡ ብውዕዉዕ መንፈስ 
ተዛዚሙ።

ሪፖርታዥ

የሴፍ ሃይለማርያም



ሓዳስ   ኤርትራ

ካብ ታሪኽ ሰውራና!
መሓመድ እድሪስ

መስተንክራውያን ጽርግያታት ሰውራ

ካብ ካርቶናት ሻድሻይ ወራርካብ ካርቶናት ሻድሻይ ወራር

እቲ ብጽርግያ ጉሬቶ ኣብ 1975/76 
ዝተኻየደ ምጽራግ ጽርግያ ብፍላይ 
ድማ፡ ኣብ ጎቦታት ዝነበረ ተመኵሮ 
ጽርግያታት፡ ድሕሪ ምዝላቕ ዝያዳ ምስቲ 
ዝነበረ ውጡር ወተሃደራዊ ኵነታት ካብ 
ጎላጉል ሓሊፉ ዝያዳ ናብቲ ጸላኢ ብቐሊል 
ክበጽሖ ዘይክእል ክስራሕ ከም ዝጀመረ 
ኣብ ዝሓለፈ ክፋላት ርኢና ነይርና። ካብኡ 
ድማ፡ ጽርግያ ብድሆ፡ ኣይንምብርከኽን 
ክሳብ ሕሽክብ ከም ኣብነት ክጥቀስ 
ይከኣል።
እምበኣር ሎሚ ከም መተካእታ ናይቲ 

ብጎላጉል ካብ ተብሕ ብሸግለት ወሪዱ 
ብዒላጻዕዳ ሓሊፉ ብመራት ገይሩ 
ብዓላኬብ ክሳብ ዶብ ሱዳን ዝዝርጋሕ 
ዝነበረ፡ ኣብ ቀረባ ርሕቀት ዕርድታት 
ጸላኢ ዝነበረ፡ መካይን ብለይቲ መብራህቲ 
ኣጥፊኣን ዝኸዳሉ ዝነበራ ጽርግያ 
ቅድሚ ኣብ ሓደጋ ምውዳቑ ህ.ግ. ካልእ 
ብሰማይ ጠቀስ ጎቦታት ደዪቡ ዝወርድ 
ካብ ኣራግ ተበጊሱ ዝባን ጥሩቅሩቅ ደዪቡ 
ናብ ፈልሒትን ሓወልዕን ኣቢሉ ናብ ዓየት 
መሬት ሱዳን ዝበጽሕ ዝርግያ ክሰርሕ 

ግድነት ኰነ።
እወ ምስቲ ዝሓለፈ ሳልሳይ ክፋል 

ንምትሕሓዝ፡ ብዛዕባ’ታ መስተንክራዊት 
ጽርግያ “ኣይንብርከኽን” ኣብ ትዛረበሉ 
ግዜ ብዛዕባ እታ ውርይቲ ትራክተር 
ቈልዑ ቤት ትምህርቲ ሰውራ ከይተዛረብካ 
ክተሓልፍ ዘይከኣል’ዩ። እዚ ጽርግያ 
ከይተወደአ እንከሎ፡ ካብቲ ዘዝለቕናሉ 
ቦታታት ዝመጹ ቈልዑ ቤት ትምህርቲ 
ሰውራ ስቱርን ዘተኣማምንን ክዀነሎም 
ኣብ ሓወልዕ ሰፊሮም ነበሩ። ምግቦም 
ክሳብ’ቲ ጽርግያ ዝበጽሖ፡ ርእሲ ጥሩቅሩቅ፡ 
ብመኪና ይመጽእ። 
ካብኡ ግን 200 ቈልዑ ካብ ሓወልዕ 

15 ኪሎ ሜተር ጎልጐልም ዓቐበት 
ፈልሒትን ተጓዒዞም፡ ከክልተ ሰሰለስተ 
ኪሎ ተሰኪሞም መዓልታዊ ይወስድዎ። 
“እምኒ ረኺቦም በርባዕተ መሓውር 
ተፋሒኾም እምበር፡ ኣሳጒሞም ዘይሰግሩ 
ንኣይሽቱ’ዮም” ይብል መሃንድስ 
ገብረኪዳን ግርማጽዮን ብድንጋጸ። ሓደ 
ነገር ወይ ፍታሕ ክግበር ኣለዎ ድማ 
ተባህለ። እንታይ ኰን ይኸውን እቲ 

ዝተሓስበ መደምደምታ? ዝብል ነበረ።
ሽዑ ኣባላት ህንጻ ዝበጽሑዎ መደምደምታ 

ነዚ ሽግር ተመሃሮ ቤት ትምህርቲ ሰውራ 
ትፈትሕ ትራክተር በቲ ሱልሱል ምውራድ 
ነበረ። ትራክተር ብኹሉ ክብደታ 
ብዘይተጸገነ ጸድፊ ካብ ርእሲ ጥሩቕሩቕ 
ናብ ፈልሒት ምውራድ ተኣምራት 
ጥራይ’ዩ ዝበሃል። ነቲ ብተወፋይነት ነዚ 
ተልእኾ  ዝደፍኣሉ ኣውቲስታን ነቶም 
ብግማድ ብላዕሊ እናወጠጡ ዝቈጻጸሩዋ 
ብዙሓትን ደርጋ ርእሰ መስዋእቲ’ዩ ነይሩ። 
የግዳስ ከምዘይውረድ የለን፡ ኣብ ትኽ ዝበለ 
ሸተት እናበሉ፡ ምጥዋይ ኣብ ዘድልዮ 
ብመለንኪኖ እናጠወዩ፡ እግሪ ፈልሒት 
ኣውረደዋ። “መን ይገብራ’ዚኣ!” ይግረም 
መሃንድስ እዮብ ግርማይ። ብሓቂ መን 
ይገብራ? ሰለ ዕላማኡ ክወፈ ዝተቐረበ 
ጅግና እንተ ዘይኰይኑ።
ድሕሪ ምውዳእ “ኣይንምብርከኽን” 

ክሳድ ሕሽክብ ብቕጽበት ኣብ ሰሜናዊ 
ገጽ “ብድሆ” ስራሕ ተጀመረ። ሰሜናዊ 
ቁልቁለት “ብድሆ” ሃው ዝበለ ጸድፊ’ዩ። 
ኣብ ገሊኡ ክሳብ 70 ዲግሪ ጸድፊ ይርከቦ። 
“ጽርግያ ከተውጸኣሉ ይትረፍ ንመጽናዕቲ 
ክትዘሮ’ውን ምሒር የሸግር” ይብል 

መሃንድስ ሃብተልኡል። “ኣብ ንቡር ግዜ 
ብዝነበረና ዓቕምን መሳርሕን በዚ ጽርግያ 
ክትሰርሕ ኢልካ ኣይተሓስብን። እንተዀነ 
እቲ ግዜ ኣይክእልን ኢልካ ትሓልፎ ንቡር 
ኣይነበረን። ስለ ድሕነትን ህላወን ውድብ 
ክግበብር ኣለዎ። ክብዳህ ኣለዎ ብዝቐልጠፈ 
ድማ፡ ተዛኒኻ ጽፉፍ መጽናዕቲ ትገብረሉ 
ግዜ’ኳ ኣይነበረን።
ኣብ “ብድሆ” ከም ኣብ ኩሉ ቅድሚኡ 

ዝተሰርሐ ጽርግያታት። መጽናዕትን 
ስራሕን ብሓንሰብ’ዩ ዝካየድ ዝነበረ። ናይ 
ስራሕ ግዜ ከም ናይ ጥሩቕሩቕ ጽዑቕን 
ጽንኩርን ነይሩ። ወኒ ስራሕን ተበግሶን 
ተጋደልቲ ከኣ፡ ከምኡ አብነታዊ። ብኣንጻር 
“ኣይንምብርከኽን” ግን፡ ኣብ ብድሆ ናይ 
ዕዮ ጀጋኑና ዝኣክል ጀለቲና (ቲ.ኤን.ቲ.) 
ኣይነበሮምን።
ሽዑ ጀለቲና ካብ ሱዳን ክግዛእ ይከኣል 

ኣይነበረን። ነዚ ሽግር’ዚ፡ ቀመማዊ ድዂዒ 
(ኣመንዩም ናይትሬት) ብ5 ሚእታዊት ናፍታ 
ብምብዓጥ ንበይኑ ወይ ምስ ውሑድ ጀለቲና 
ሓዊሶም ብምዝውታር፡ ተጣቢቦም ብኸፊል 
ከም ዝፈትሑዎ መሃንድስ ተኽለብርሃን 

ራብዓይ ክፋል

ሻድሻይ ወራር፦
እቲ ብወፍሪ ቀይሕ ኮኾብ ዝፍለጥ ሻድሻይ ወራር ክፍላ ለካቲት - ሰነ 1982 ዝተኻየደ 

ኰይኑ፡ ጸላኢ ናይ ግብረ ሃይላት ኣቃውማ ኣፍሪሱ ብእዝን ክ/ጦራትን ድሕሪ ምውዳብ፡ 
እቲ ወፍሪ ብወግዓውን እዉጅን መንገዲ ብ15/2/82 ተጀሚሩ።

ኣሰላልፋ ኣንፈት መጥቃዕትን ኣተገባብራ ናይቲ ወፍሪንመብረቕ እዝ ግንባር ባርካ፦ኣሰላልፋ ኣንፈት መጥቃዕትን ኣተገባብራ ናይቲ ወፍሪንመብረቕ እዝ ግንባር ባርካ፦
- መብረቕ እዝ ኣብ ፈለማ ምንቅስቓሳቱ ተደምሲሱ። ተረፍ መረፍ ክፍለ-ጦራት 21-

24 ከምኡ’ውን፡ 2ይ ክፍለ-ጦር ናብ ናቕፋ ከም ዝድረቡ ተገይሩ።

- ውቃው እዝ ደምቦብየት ሒዙ ተስፋ ዝህቡ ምንቅስቓሳት’ኳ እንተካየደ ተጸፊዑ 
ተመሊሱ።
- ድሕሪ’ዞም ክልተ ዓበይቲ ፍጻሜታት’ዩ ጸላኢ ኣተኵርኡ ኣብ ግንባር ናቕፋን ኣብ 

መንጎ ግንባራት ናቕፋን ሰሜናዊ ምብራቕ ሳሕልን ኣብ ዘሎ ባይታ ከቕነዖ ዝኸኣለ።

- ናቕፋ ኣተኵሮ ናይቲ ወራር ኰይና። ኣብ ርእሲ ዝጸንሑ ክፍለጦራት 3፡ 17፡ 22 
ድማ ክፍለጦራት 18፡ 2፡ 24፡ 21 ተደሪቦም ብልዕሊ ሸውዓተ ክፍለ ጦራት ተደጋጋምን 
ደማውን ወግእ ኣካይዱ። ኣብዚ እተን ቀንዲ ናቕፋ ክድይበለን ዝፍትን ዝነበረ ቦታታት 
እዘን ዝስዕባ እየን።

ወጥን 6ወጥን 6ይይ ወራር ይቕጽል ወራር ይቕጽል

ብዛዕባ’ቶም 8 ወራራት እንታይ ትፈልጡ?
ገረሱስ (ወዲ ስርዓቱ) ይዝክር። ብልሓትን 
ጻዕርን ሓዊሶም ተጋደልቲ ህዝባዊ ግንባር 
ኣብ ውሽጢ ዓመትን ወርሕን ነዚ ምልክት 
ጽንዓት ኤርትራ ዝዀነ ኣደናቒ ጽርግያ 
ብዓወት ኣብ ፍጻመ ኣብጽሑዎ።

ጽርግያ ብደሆጽርግያ ብደሆ

ጽምብል ናጽነት ዞባ ዓንሰባ
ሪፖርታዥ

ገርጊስ ፍቓድ ድራር

ናይ ሎምዘበን መበል 34 ዓመተ ዝኽሪ 
በዓል ናጽነት ኣብ ዞባ ዓንሰባ ብክብ ዚበለ 
ድምቐትን ዓጀባን ተጸንቢላ። እዛ ናይ ወትሩ 
ድምቕቲ ጽምብል ርእሰ ሃገራዊ በዓላትና፣ 
ኣውደ-ኣመት ኤርትራውያን ዝኾነት ክብርቲ 
ዕለተ-ናጽነት ሎምዘበን “መስመርና ድርዕና!” 
ኣብ ትሕቲ ዚብል ሃገራዊ ጭርሖ ብደረጃ 
ዞባ ንክብሪ’ታ ዕለት ዚምጥን ብዙሕ ቅድመ-
ምድላው ዝተገብረሉ ዝተፈላለየ ውዕዉዕ 
ባህላዊ፣ ስፖርታውን ስነ-ጥበባውን ጽምብላዊ 
ንጥፈታት ብምክያድ ኢያ ተጸንቢላ።
ኩለን ንኡሳን ዞባታት ዞባ ዓንሰባ ካብ 

መጀመርያ ወርሒ ግንቦት ጀሚረን ክሳብ 
ዕለት 22 ግንቦት ኣብ ዘሎ መዓልታት 
ዝተፈላለየ ናይ ጽሬት ኣከባብን ምግራብን 
ዚኣመሰለ ዝተፈላለየ ማእቶታዊ ንጥፈታትን 
ስነ-ጥበባዊ መሰናድኦታትን ካብ ብደረጃ ዓዲ 
ጀሚሩ ክሳብ ምምሕዳር ከባቢታትን ማእከል 
ንኡስ ዞባ ዝኾና ሓውሲ ከተማታትን ብክብ 
ዝበለ ድምቐት ተባዒላ።
ጽምብል ናጽነት፡ ኣብ ሓርነታዊ ኲናትን 

ምውሓስ ልኡላውነት ሃገርን ንዝኸፈልናዮም 
ብሉጻት ስዉኣትና ብሓበን እናዘከርና 
ሕድሮም ንምትግባር መብጸዓና ብምሕዳስ 
ንህንጸት ልምዕትን ብልጽግትን ኤርትራ 
እንሸባሸበላ ድልድል ብምዃና ሓለፋ ኣለዋ። 
ነዛ ዕለት̀ ዚኣ ብምዕሩግ ኣገባብን ብክብ ዝበለ 
ድምቐትን ንምብዓል፣ ካብ 13 መጋቢት 
ቅድሚ 2 ወርሒ ብደረጃ ዞባ ዓንሰባ ላዕለዋይ 
ኮሚቴ ኣወሃሃዲ በዓላት፣ ዝተፈላለያ ኮሚቴታት 
ዘወሃህዱ 12 ኣቦ-መንበራት ተኣኪቦም 
ብምዝታይን ብምልዛብን እቲ ጽምብል 
ብሰፊሕ ሱታፌ ተመሃሮን ህዝብን ማዕሪጉ 
ኣብ ዝተፈላለየ ጽምብላዊ መዳያት ባህልን 
ስፖርትን፣ ብዘለዎም ዓቕምን መሃዝነትን 
ኣበርክቶኦም ከም ዝዓዝዝ ንምትብባዕ ዕቱብን 
ውሁድን መደባት ኢዩ ተታሒዙ።
እዚ መደባት̀ ዚ፡ በዘን ብደረጃ ዞባ 

ተመዚዘን ዘለዋ ኮሚቲታት ተመሪሑ እቲ 
ቅርጺ ብተመሳሳሊ ኣገባብ ክሳብ ደረጃ 
ንኡሳን ዞባታት ብምውራድ፣ ትሽዓቲአን 
ንኡሳን ዞባታት ዞባ ዓንሰባ፣ ክሳብ ምምሕዳር 
ከባቢታትን ዓድታትን ነዛ ክብርቲ ዕለትን 
ቅንያታን ዝግባእ ምድላዋት ብምግባር 
ብድምቐት ከም እትጽንበል ተገይሩ።
ውዕዉዕን ኣዛናዪን ውድድራት፣ መደባት 

ስፖርት፣ ባህልን ስነ-ጥበብን ተመሃሮ መባእታ 
ማእከላይን ካልኣይን ደረጃ ኣብያተ ትምህርቲ 
ኣቐዲመን ኣብ ንኡሳን ዞባታተን ብዝገበራኦ 
ውድድራት እተን ጸብለልታ ዘርኣያ ዕዉታት 
ጋንታታት ተመሪጸን ኣብ መጨረሻ ኣብቲ 
ካብ ዕለት 12 ክሳብ 17 ግንቦት ብደረጃ ዞባ 
ኣብ ከተማ ከረን ብዝተኻየደ ውድድራት 
ንቕንያት ዕለታት ድሮ ናጽነት ኣድሚቐን 
ቀንየን።
ከም ኣካል ናይቲ ሕብረ ብዙሓዊ መደባት 

ጽምብል፣ ብዕለታት 15ን 16ን ግንቦት፡ 
ብሓላፊ ጉዳያት ወጻኢ ሃ/ማ/መ/ተ/ኤ 
መንእሰይ ዳንኤል ኢያሱ፡ “ፍሉይነት ሓርነት 
ኤርትራ” ብዝብል ኣርእስቲ፡ ሃገራውነትን 
ህዝባዊ ንቕሓትን ዘበርኽ፣ ንሓርነትን 
ናጽነትን ኤርትራ ምስ ውሁብ መድረኻዊ 
ኩነታት ብምንጽጻር ዓሚቝ ትሕዝቶ ዘለዎን 
ዕቱብ መልእኽቲ ዘመሓላለፈን ኣስተምህሮ፡ 

በብምድቦም ንተመሃሮ፡ ህዝብን ሰራዊትን 
ሰሚናራት ኣካይዱ።
ከተማ ከረን፡ ብሓፈሻኡ ኣብ ምትብባዕ 

ስፖርታዊ ንጥፈታት፡ ብፍላይ ከኣ ኣብ ኵዕሶ 
እግሪ ብናይ ተሳተፍትን ደገፍትን ወኒ ስፖርት 
ህቡብነት ኣለዋ። ኣብ ገለገለ ኣጋጣሚታት̀ውን 
ክለባት ከረን ኣብ ቻምፕዮን ኤርትራ ክሳብ 
ዋንጫ ምልዓልን፣ ግጥማት ፍርቂ ፍጻመን 
ፍጻመን ይበጽሓ እየን። ከም ሞሳ ናይዚ 
ውሁብ ታሪኻዊ ድሕረ-ባይታ ከኣ ናይ 
ሎምዘበን መዛዘሚ ግጥማት ፍርቂ ፍጻመን፣ 
ፍጻመን ቻምፕዮን ኤርትራ ኣብ ስታድዩም 
ከረን ተኻይዱ። በዚ መሰረት ብዕለት 18 
ግንቦት ክለባት ኣልታሕሪርን ኣስመራ 
ቢራን ንደረጃ ኪጋጠማ ከለዋ ክለባት ቀይሕ 
ባሕርን ደንደንን ከኣ ንዋንጫ ተጋጢመን። 
ኣልታሕሪር 3ይ ደረጃ ክትሕዝ ከላ ደንደን 
ከኣ ንቀይሕ ባሕሪ ረቲዓ ቻምፕዮን ክለባት 
ኤርትራ 2025 ኮይና።
ኣቐዲሙ ብዕለት 17 ግንቦት ብደረጃ ዞባ 

ዓንሰባ ኣብ ዝተገብረ ግጥማት ፍጻመ ከኣ 
ጋንታ ኣልሳሕል ንጋንታ ኣልነስር 1ብ0 ስዒራ 
ተዓዋቲት ዋንጫ ናጽነት ኮይና። ኣብ ምድብ 
ደቂ-ኣንስትዮ ከኣ ጋንታ ምምሕዳር ከባቢ 02 
ንጋንታ ምምሕዳር ከባቢ 05 ብተመሳሳሊ 1 
ብ0 ብምስዓር ተዓዋቲት ዋንጫ ናጽነት ኮይና።
ካብ ዕለት 18 ክሳብ 21 ግንቦት ኣብ ዝነበረ 

ዕለታት በብእብረ ኣብ ሸሞንቲአን ምምሕዳር 
ከባቢታት ን/ዞባ ከረን ካብ ነንሓድሕዱ 
ዘይበላለጽ ብተመሃሮን ዝተፈላለዩ ስነ-
ጥበባውያንን ብዝቐረበ ድሙቕ ሕብራዊ 
መደባት ዝተሰነየ ጽምብል ኮማዊ ዳሳት 
ተኻይዱ። ብዕለት 17 ግንቦት ከኣ ብሃማ/
መ/ተ/ኤ ዝተወደበ መደብ ዋርሳ ምብጻሕ 
ታሪኻዊ ቦታታት፣ ልዕሊ 1300 ተመሃሮ፣ 
መንእሰያት፣ ሰራሕተኛታት መንግስትን 
ነበርቲ̀ ቲ ከባብን ኣብ ገንፈሎም ብምብጻሕ 
ብሰብ ውዕሎ መግለጺ ተዋሂብዎም።
ንድምቀት ጽምብል ናጽነት ካብ ዝተገብሩ 

መሰጥቲ መደባት፡ ያታዊ ስፖርት ብዕለት 18 
ግንቦት ኣብ ከባቢ ዕዳጋ-ሰኑይ ኣብ ማእከል 
ከተማ ዝርከብ ሩባ ኣብ መንጎ ከባቢታት ምም/
ከተማ ከረን ውድድር ኣግማል ተኻይዱ 
ነይሩ። ብኻልእ ወገን ከኣ ካብ ዕለት 19 
ክሳብ 23 ግንቦት፡ ኣብ ዝተፈላለየ ቦታታት 
ከረን ባህላዊ ምርኢት ኣብያተ ትምህርቲ፣ 
ብዕለት 20 ግንቦት ብናይ ሃ/ማ/መ/ተ/ኤ 
ጉጅለ ባህሊ መትከል ዝተዳለወ ባህላዊ 
ምርኢት ኣብ ከባቢ ገዛባንዳ፣ ከምኡ`ውን 
ብዕለት 21 ግንቦት ድ/ቐ ኣብ ሳሪና ሆቴል 
ምርኢት ቅዲ ክዳን(ፋሽን ሾው) ብዲዛይነር 
ፈሪዳ ድግለል፣ ኣብ ኣደባባይ ከባቢ ሰንትራል 
ሆቴል ከኣ ብጉ/ባ/ ክ/ሰ 34 ንህዝቢ ዘላሀየ 
ድሙቕ መደባት ሓዲሩ። ብ22ን 23ን̀ ውን 
ጉጅለ ባህሊ በኒፈር ብተመሳሳሊ ኣብ ከባቢ 
ኣደባባይ ሰንትራል ሆቴል ንህዝቢ ዝምስጥን 
ዘላሀየን ባህላዊ ምርኢታት ኣቕሪባ።
ኮማዊ ዳሳት ድሕሪ ምዝዛሙ ከኣ ብዕለት 

22 ግንቦት ኩለን ምሕዳራዊ ከባቢታት ከረን 
ካብ ወገን ደቡባዊ ምዕራብ̀ ታ ከተማ፣ ካብ 
ከባቢ ናይ ቀደም ብሎኮ ኣቑርደት ብምብጋስ 
ክሳብ ማእከል ከተማ ጂራ ፍዮሪ ብምዕሩግ 
ሰልፊ በብተራ እናሓለፋ፣ እቲ ንነዊሕ እዋን 
ክዳለዋሉ ዝጸንሓ ብዙሕ መሳጢ ባህላውን 
ኢደ-ጥበባውን መሃዝነት ዝተራእየሉ ተወዳዳሪ 
መደብ ምርኢት ካርኒቫል ኣቕሪበን።
ኩለን ንኡሳን ዞባታት ዞባ ዓንሰባ በብመዓልተን 

ካብ 20 ክሳብ 24 ግንቦት ኢየን ብዝተወደበን 
ዝማዕረገን ኣገባብ ወግዓዊ መዛዘሚ ጽንብል 
ዕለተ ናጽነት ዘካይዳ።
ብደረጃ ዞባ ዝተገብረ ወግዓዊ መዛዘሚ 

ጽንብል ኣብ ርእሰ-ከተማ ናይ’ቲ ዞባ ዝኾነት 
ከተማ ከረን ብዕለት 23 ግንቦት ድሕሪ ቀትሪ 
ኣብ ስታድዩም ከረን ኢዩ ተኻይዱ።
ከተማ ከረን ንክብሪ’ዛ ዓባይ ዕለት፣ 

ኣቐዲሙ ቅድሚ ሶሙን ብዝተገብረ 
ንጥፈታት ምሽላም ከተማ፣ ብምሉኡ ዓበይቲ 
ጐደናታት፣ጂራፍዮሪታትን ኣደባባያትን ገለ 
ኣብያተ-ጽሕፈት ጨናፍር ሚኒስትሪታን 
ማእከል ከተማን ብሃገራዊ ባንዴራታት፣ 
ዝተፈላለየ ሕብርታት ዘለዎ መብራህቲ 
ሉቺታትን ጭርሖታትን ኣዝዩ ወቒቡን ግርማ 
ለቢሱን ቀንዩ ኣሎ። ብዘይካ’ዚ እውን ንብምሉኡ 
ማእከል ከተማ ከረኻኽብ ብዚኽእል ኣገባብ 
ብዝተዋደደ መጕልሕ ድምጺ ንመኸተ፣ 

ቃልሲ፣ ጽንዓትን ዓወትን ህዝቢ ኤርትራ 
ዚገልጽ ምሩጽ ደርፍታት፣ግጥምታትን 
ጭርሖታትን ብዝተፈላለየ ቋንቛታት ብሄራትና 

እናተዛነቐ ኪቓላሕ ቀንዩ።
ስታድዩም ከረን (ጆኮ) ኩሉ መካበብያኡ 

ይኹን ውሽጢ ሜዳኡ ካብ ናይ ካልእ 
ኣጋጣሚታት ብዝተፈልየ ኣገባብ ደሚቑ 

ተሸላሊሙ ውቕብቲ 
ገዛ መርዓት’ዩ መሲሉ 
ኣጋይሽ ጽንብል ናጽነት 
ኣአንጊዱ።
ንድምቐት’ቲ በዓል 

ዝተዳለወ ስነጥበባውን 
ባህላውን መደባት ኣዝዩ 
መሳጢ ኢዩ ነይሩ። 
እቲ መደብ ብዝኽረ-
ሰማእታት ምስ ጀመረ 
ኣባላት̀ ታ ብሃ/ማ/መ/
ተ/ኤ ዞባ ዓንሰባ እትእለ 
ጉጅለ ባህሊ ቀያሕቲ 
ዕምባባ ሜራስ ብማርሺን 

ባንድ መዊሶሞ።
ኣብ መኽፈቲ ናይ’ቲ መደብ ዚቐረበ 

መዝሙርን ድግማ ሰውራዊ ደርፍታትን 
ትልሂትን ናይቶም ቀይሕቲ 
ተዓዘብቲ ዚማርኽን ዘዛንን ኢዩ 
ነይሩ። ነዓኦም ስዒቦም በብእብረ 
መደባቶም ዘቕረቡ ዝተፈላለዩ 
ነባራት ድምጻውያን ብቛንቛታት 
ብሊን፣ትግረ፣ ትግርኛን ሳሆን 
ዘቕረብዎ ጣዕመ-ዜማታት፣ 
ከምኡ`ውን ብቛንቛታት ትግረን 
ትግርኛን ዝቐረባ ንህሉው 
ኩነታት ዝገልጻ ግጥምታት 
ብትግረ “በሓርና” ብትግርኛ ከኣ 
“ምስጢር ህዝባዊ ግንባር” ዝብላ ንተዓዘብቲ 
ዝምሰጣ ነይረን። ንእዋናዊ ጉዳያትን ህልው 
ኩነታት ተጻባእትናን እተንጸባርቕ “ሓምራ 
ላመይ” ብዝብል ኣርእስቲ ብትግርኛ ዝቐረበት 

ድራማ`ውን ኣካል̀ ቲ ስነጥበባዊ መደባት 
ኢያ።
ኣቦ መንበር ኣወሃሃዲ ሽማገለ በዓላት ዞባ 

ዓንሰባ ሓ/ክ/ባ/ስፖርትን ኣቶ ስራጅ ሓጂ 
ኣብ ዘቕረቦ መደረ ህዝቢ ኤርትራ ምእንቲ 
ህልውናኡን መሬታዊ ሓድነቱን፣ ምእንቲ 
ሰላምን ክብሩን ቅኑዕ መስመር ተኸቲሉ መሪር 
ቃልሲ ኣካይዱ፣ ድነ መግዛእቲ ብባና ሓርነት 
ኮሊዑ ወናኒ እተሐብን ልኡላውነታ ዘውሓሰት 
ሃገር ክኸውን ምብቕዑ ብምትንታን ነክብሪ̀ ዛ 
ዕለት ብዙሕ ምድላዋት ዝተገብረሉ ባህላውን 
ስነጥበባውን መደባት ከምዝቐረበ ገሊጹ። 
ኣብ መዛዘሚ ከኣ ነዚ ምዕሩግ መደባት ኣብ 
ምድላው ብሰፊሕ ሱታፈ ህዝቢ፣ ብደረጃ ዞባን 
ንኡስ ዞባታትን ኣበርክቶ ንዝገበሩ ትካላት፣ 
ኣሃዱታት፣ ጉጅለታትን ውልቐ ሰባትን 
ብምጥቓስ ምስጋንኡ ኣቕሪቡ።
ቀጺሉ ወግዓዊ መልእኽቲ ናይ’ቲ ብደረጃ 

ዞባ ዝተገብረ በዓል መልእኽቲ ዘቕረበ 
ኣመሓዳሪ ዞባ ዓንሰባ ኣምበሳደር ዓብደላ ሙሳ 
ንህዝቢ ኤርትራን ሓይልታት ምክልኻሉን 

ዮሃና ድሕሪ ምባል “ ደመኛታት ጸላእትና ኣብ 
ልዕሌና መግዛእቶም ንምርጋእ ዝጥቐሙሉ 
ዝነበሩ ፖሎቲካዊ ፖሊሲ ውጥን ምስፍሕፋሕ 
ወራራት፣ ምዕናው ሃገራዊ ቁጠባ፣ ዓመጽን 
ኣስካሕካሒ ፍጻመታት ጃምላዊ ህልቒትን በዚ 

ኩሉ ይቕረ ዘይበሃሎ ገበናት ሓርቒምና ሕነ 
ንከይንፈዲ መንግስትና ልቢ ኣዕብዩ ናይ ሰላምን 
ሕውነትን ኣማራጺ ተኸቲሉ። ኣብ ታሪኻዊ 
መረዳእታ ብምምርኳስ ከኣ ንሰናይ ጉርብትና 

ቀዳምነት ብምሃብ ኣብ መንጎ ህዝብታት 
ኤርትራን ኢትዮጵያን ክምዕብል ንዘለዎ ኣብ 
ሓባራዊ ረብሓታትን ምትሕግጋዝን ዝምስረት 

ምዕባለ ክዕንብብ ወርትግ ክሰርሕ ጸኒሑን 
ኣሎን”ኢሉ። ቀጺሉ`ውን ኣምበሳደር ዓብደላ፣ 
ብኣንጻር̀ ዚ ሰናይ ድልየትን ተበግሶን ኤርትራ 
“ንበዓል ነጎዳ ብሓዊ ደብሶ” ከም ዝበሃል ገለ 
ካብ ሕሉፍ ጌጋታቶም ዘይተማህሩ ልሂቓንን 
ሹመኛታትን ኢትዮጵያ ንታሪኽ ክጥምዝዙ 
ብምፍታን ደግሲ ሕሉፍ ሕማሞም ሓደገኛ 
ኣንፈት ይኽተሉ ምህላዎም ጠቒሱ።
ኣብ መወዳእታ መልእኽቱ ከኣ ኣብዘን 

ዝሓለፋ 4 ዓመታት እቶታውነት ንምኽባዕትን 
ልምዓት መሬት ንምዕቓብን፣ ብደረጃ ዞባ 
ብህዝብን ሰራዊትን ዝተወደበ ልምዓታዊ 
ንጥፈታት ምዕቓብ ማይን ሓመድን ብዕቱብ 
ተታሒዙ ክሰረሓሉ ከምዝጸንሐን ከምዘሎን 
ብምሕባር፣ ብደረጃ ዞባ ዝተሰላሰሉ ዕዉታት 
መደባት ህንጻን ልምዓትን ብዝርዝር ብምጥቓስ 
“ ጠሊ ዘለዎ ክራማት ይግበረልና” ብምባል 
ሰናይ ምንዮቱ ገሊጹ።

መስመርና ድርዕናመስመርና ድርዕና

እዚ መስመር መስርዕ እዩ

እዚ መስመር መትከል እዩ

መትከል ኣብ መስርዕ ኣትዩ

ብደም ተባዒጡ

በዕጽምቲ ተሃኒጹ

መስመር ፈጢሩ

እዚ መስመር እዚ

መትኒ መንነት ኤርትራውነት’ዩ!

ርዝነቱ፡-

ዘይልካዕ ዘይዕቀን

ዘይብረዝ ዘይጥቀን

ዘይንቕነቕ ዘይሕቈን

ዘይሓቅቕ ዘይብርቆቕ  እዩ።

“ኣነ ክስዋእ ንስኻ ጽናሕ”

ዘቖሞ መስመር

“ዓወት ንሓፋሽ!”

ዝቓነዮ መስመር

ባልባል ዝብል ፍቕሪ ሃገር፡

ዝፈጠሮ መስመር

እዚ’ዩ ዝጠምረና እምበር

ብንፋስ ሕዳር ከምዝብተን ሓሰር

ምጠፋእና እንዶ ብዘይ ኣሰር

 

ግን ኣለና ሓሞት ዘይድፈር

ሕድሪ ጀጋኑ ዘይምተር

ደም ብጾት ለጎግ ዝብል ነገር

ኣዕጽምቲ ሰማእቲ ሓጹር ሃገር

እዚዩ ሓቀኛ ምስክር

ጽዋ  ዘኢትነገር!

 

ብደም ብጾት ዝተባዕጠ መንደቕ

በዕጽምቲ ሰማእታት  ዝተሃንጸ ሪቕ

እንሕበነሉ ጽኑዕ መስመር

ኣብ ደም ዝኣተወ ፍቕሪ ሃገር

ነቓዕ ዘይፈጥር ጥምረት

ነቕ ዘየብሎ ዋላ ይጠንክር ምረት

ብትብዓት ዝገጥሞ ነቲ ኽቱር ከርተት

ሳላ ጽኑዕ መስመር

ናይ ዕላማ   ክተት

ተፈቲኑ ዝወጸ

ካብ መላጸ ስሕለት!

ይትረፍ ተጋዳላይ ዝነበረ ኣብ ዱር

ጭሩ ምመስከረት እታ ጭሩ መሮር

ግኡዛን’ውን ባዕሎም ኣፍ ኣውጺኦም

ግዳም ምተፍእዎ ንነድሪ ተሃኖም!!

ኣኻውሕ ምስቲ ሓያል ነድሮም

ኣጒናድ ምስ ሓኽሊ ምሳሮም

ኣግራብ ምስ ድፋዐ ግብሮም

ነዚ መስመር መድመቕዎ ኔሮም!

ርኢና ምበሉ ስጡም መስርዕ

ንሰብ ዛዕጎል ዘለፍልፍ ዘጣርዕ

ህዝባውነቶም ኣብ መስመር ዓሳሊ

ሃለኽለኾም እወ ሃለኽለኸ ገድሊ

ጻዕሮም ህርከተ ገደል ሰጋሪ

ሰጋሪ  ረመጽ ታሕቲ፡ ረመጽ ላዕሊ

ብርግጽ ምበሉ!

 

ርእዮም እንድዮም፡ ዘይንቡር መቕዘፍቲ

ኣብ ዝተዛብዐ ዓለሞም፡ ፍጻመ ትንግርቲ

መንደረጋሕ ክወድቕ ካብ ሰማይ

ጎቦ ክዝለል ብዘይ እኽለማይ

ነቢዖም እንድዮም ንብዓት ቀላይ ሓዊሰምሉ ንረሃጽ ተጋዳላይ

ርእዮሞ ነቲ መስመር፡

መስመር ህዝቢ መስመር ሓቂ

መስመር ስንክልና መስመር መስዋእቲ!!

ነቲ ንኽሰት ስኒ

ነቲ ኒሕ ፈታኒ

ንዓቐበ ቍልቊለቱ

ሰብ እንዳ ሞት ክኣቱ

እዚ መስመር እዚ መስመር ትማሊ

ገድሊ ሒዙ ኣይኣርግ ኣይበሊ

ኣብ ውሽጡ ጼሩ ኳዕናን ህዝቢ

ኣብ ቅርኒብ ጸላእቲ ደም ኮይኑ ሰራቢ

መሬት ዝሓቖፈቶም ሰማእቲ ሃገር

ድርዒ መትከል ኮይኖም

ዘይብተኽ መስመር

 

ህዝበይ ጐይታ ጽኑዕ መትከል!

ንፋስ ዓለም ድላዩ ይንከባለል

ጽንዓት ኣለካ ዘይሕለል

ሓወልቲ ጽንዓት ንዓኻ ይተኸል!

መስኪሮሙልካ እዮም

ኲሎም በብዓቕሞም

ብኣኻ መዲሮም

ከምዚ እናበሉ፥

“ኣብ ወሽመጥ ጓህሪ ኣትዮም

ወሽመጥ ሞትን ሕየትን

ኣብ ስንጭሮ ቀላይ ሓምቢሶም

ስንጭሮ ህላወን ዕርበትን

ንሕልፈት ክስዕሩ ንእምባ ጎነጽን መንደልሃጽን

ነብሶም እናባርዑ ንህዝቢ ከብርሁ

ኣብ ቊራዕ ተጠጢቖም ቀንዴል ዝኾኑ

ነድሪ ውሽጦም ሓይሉ

ቅርዓት ደበላ መርዕኦም ተረሲዑ

ሕሰም ጎሲሞም ባሩድ እናጒስዑ

መስመር ድርዖም ቅስሚ ኣባይ ተርቢዑ!”

ዘሚሮሙልካ፡

ጎቦታት ከመይ ዘይምስክሩ

ርእዮም እንድዮም ስኑዓት ድምጽታት ክጭድሩ

መዳፍዕ እምባ ክብንቁሩ

ነጒድን በርቅን ተገሪሞም

ትም ኢሎም ንመስደመም

ተምሳል ጻጸ ንተምሳል 

ሓርማዝ ክደራገም

ረም ኣቢሎም ኣረብሪቦሞ 

ንመርመም!!

እዚ ሓይልዚ ግን

ሳላ ቅኑዕ መስመርዩ

ሳላ ጽኑዕ መትከል

ሳላ ጥሙር ሓድነትዩ

ሳላ ድርዒ ዘይንቀል

እሞ ድሕሪ ሃገር ምዃን 

ድሕሪ እቲ ገልጠምጠም

ህይወት ሰኲዓ ተረኽበት 

እታ ዓረም

ኣብ ጽፍራ ኸኣ ተሸኲዐት 

ዓለም!

ኦ! ህዝበይ!

እቲ ሓቀኛ ተቓላሲ ካባኻ 

ተፈጢሩ እዩሞ

ግር ኣይበልካ ነገር 

ዘርሞዘርሞ

ዓይኒ ሓሳድ ኣባሪርካ 

ኢኻሞ

ንኸስ ኣብ መስመርካ 

ፈኸርኦም ተምትሞ

በዓል ድኾን በዓል 

ዓርሞዓርሞ

ሃፈጽፈጾም ንመን የስደምሞ

ማሕለፍያ እዩ ትብዓትካ 

ንኣዳም ገረሞ

ኣመልካ ኣይትግደፍ 

ዕንቅፍትስ ደርዕሞ

ህዝበይ!!

ተተሓሓዝ እቲ መስመርካ 

ዕጽፈዕጽፊ ይስጠም

ጎይታ ኒሕ እንዲኻ ጎይታ 

ዓጠም ዓጠም

ደምበኻ ዘቋመተ ኣብ 

ባሕርኻ ይስጠም

ሞቱ ዝናፈቐስ በል ምሳኻ 

ይጋጠም!!

መስመርካዩ ድርዕኻ!!

መስመርካዩ ድርዕኻ!!

***

መለስ ንጉሰ መለስ ንጉሰ 

(እዛ ግጥሚ፡ ትማሊ ኣብ 

ወግዓዊ ጽምብል በዓል ናጽነት 

ዝቐረበት’ያ)

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

VACANCY ANNOUNCEMENT

Asmara Mining Share Company is inviting applicants for the following 
position;

Senior Mechanic Powerhouse
Number required – (02)
Type of contract – Definite For 2years

Major Duties and responsibilities
• The Senior Mechanic at Powerhouse is responsible for maintaining, repairing, and 
ensuring the optimal performance of HFO/diesel engines and auxiliary mechanical 
systems within the power plant. This role involves performing routine maintenance, 
troubleshooting mechanical issues, and collaborating with the operations team to sup-
port efficient plant operations.
• This person will report to the Senior Supervisor Power House and assist with various 
administrative and supervisory functions.
TASK DESCRIPTION Expanded TO CORE PERFORMANCE AREAS
• Ensures compliance with quality, health and safety rules, guidelines, and regulations.
• Ensures that subordinate colleagues work safely, assist the supervisor to accomplish 
inspection of work areas and lead daily Toolbox meetings.
• Assists in the supervision of a team of powerhouse mechanics, assigning tasks and 
ensuring quality work.
• Supervises and oversees preventive and corrective maintenance activities for HFO/
diesel engines and auxiliary power plant systems.
• Follows mechanical preventive maintenance schedules to minimize downtime and 
extend the lifespan of equipment.
• Conducts regular inspections and oversees troubleshooting of mechanical issues, en-
suring timely resolution.
• Maintains detailed records of maintenance activities, repairs, and inspections as per 
CMMS system.
• Manages inventory of spare parts and maintenance supplies, ensuring availability and 
proper usage.
• Diagnoses and troubleshoots mechanical problems, determining the cause of issues 
and implementing effective solutions.
• Identify and communicate opportunities to improve preventive and predictive mainte-
nance procedures and methods
• Provides training and development opportunities for the mechanical team to enhance 
their skills and knowledge maintenance and safety procedures.
• Responsibly handles emergency situations or after-hours calls for repair and mainte-

nance.

Profile: Qualifications and Experience
Formal Education, Certifications or Equivalents
 • Minimum Technical College Mechanical Diploma 
(preferably 4 years)
• Internationally recognized trade certificate as a Me-
chanical Fitter/Technician.
Working Experience – Nature & Length
 • Min 5 years’ experience in a Power station environ-
ment, heavy diesel equipment workshop or other heavy 
industries as a mechanic/mechanical technician.
• Sound knowledge of preventive maintenance programs
• Functional communication in English is mandatory.
• Experience working in Africa
Technical Skills  • In-depth mechanical 
knowledge of HFO/Diesel power plant gensets and 
related auxiliary equipment. 
• Ability to read and interpret equipment manuals.
• Proficiency in using and maintaining a variety of me-
chanical special tools and equipment.
• Train and develop local staff.
• Analytical skills and Attention to detail.
• Decision making and Problem-solving skills
• Plan, organize and execution skills.
• Valid Driver’s License.
Behavioral Skills
 • Safety leadership by example
• Good interpersonal skills
• Ability to work under pressure with challenging targets 
• High level of initiative
• Demonstrated training and people development skills.
• Strong interpersonal relationship-building skills and 
adaptability to work with people of different cultures.

General Information and other requirements:

 Place of Work:   AMSC Site
 Type of contract:   Definite Period 
 Salary:    As per the Company salary scale

Additional requirements for Nationals: 

• Having fulfilled his/her National Service obligation 
and provide evidence of release paper from the Ministry 
of Defense. 
• Present clearance paper from current/last employer.
• Testimonial documents to be attached (CV, work 
experience credentials, a copy of your National Identity 
Card, etc.).
• Only shortlisted applicants would be considered as 
potential candidates for an interview.
• Application documents will not be returned to the 
sender.
• All applications should be sent through the post office.
• Deadline for application: 7 days from the day of publi-
cation in the Newspaper.

 Address:  Please mail your applications to;
                            Asmara Mining Share Company, 
                            P. O. Box 10688 Asmara, Eritrea
 Applicants shall be required to send a copy to:
                            Mineral Resources Management
                            P.O. Box – 272
                            Asmara
 Note to Eritrean applicants:  
                         Please send a copy of your application to
                         Aliens Employment Permit Affairs,
                         P. O. Box 7940 Asmara, Eritrea

ዳሳት ናጽነት - ዳሳት ሓድነትን ስኒትን

ኣቶ ዛህረዲን ዓሊ ሸክ ሓሰን 

ኣቶ ከፈላ ንግሩ 

ኣቶ ኢብራሂም ጃብር

ኣቶ ሰለሙን ግርማይ 

ወ/ሮ በናት በርሀ 

ሪፖ
ርታ

ዥ

መበል 34 ዓመት ጽንብል ናጽነት፡ 
“መስመርና ድርዕና” ኣብ ትሕቲ ዝብል 
ቴማ ብብርክት ዝበለ መሰናድኦታት ደሚቑ 
ይበዓል ኣሎ። ህዝቢ ኤርትራ መቚሕ 
ባርነት ዝፈንጠሰላን ልኡላወነቱ ዘረጋገጸላን 
ወርሒ ግንቦት፡ መመሊሶም ብዝኹልዑ 
ክብርታት ሓቢሩ ይጽንብላ። ኣብ ውሽጥን 

ወጻእን ዝነብር ህዝቢ፡ መዓልቲ ናጽነት 
ብድምቕ ዝበለ ስነ-ስርዓት ንምጽንባል፡ 
ዝተፈላለየ ቅድመ-ምድላዋት የካይድ። ከም 
ኣካል’ቲ ዓመታዊ ዝስራዕ ዓበይቲ መደባት፡ 
ሓድነትን ስኒትን ህዝቢ ዘደልድል ኮማዊ 
ዳስ፡ ኣበየ ከባቢኡ ብምትካል ነበርቲ ብሓባር 
ብምትእኽኻብ ይጽንብልዎ። 
ህዝቢ ዞባ ማእከል፡ በብምምሕዳር ከባቢኡ 

ተጠርኒፉ ኣብ ጎደናታት ዳስ ብምትካል፡ 
መዓልቲ ናጽነት ዘድምቕ ዝተፈላለየ 
መደባት ሰሪዑ ይጽንብሎ። እቶም ኣብ 
ጎደናታት ኣስመራ  ዝትከሉ ዳሳት 
ናጽነት፡ ንጽባቐን ሓድነትን ህዝቢ ኤርትራ 
ዝዅልዑ እዮም። ኣብ መንጎ ዜጋታት 
ናይ ባህሊ፡ ሃይማኖት፡ ቋንቋ፡ ብሄርን ካልእን 
ዘሎ ፍልልያት ብዘየገድስ፡ ኣብ ቅርዓት 
ናጽነት ኩሉ ሓቢሩ ይበልዕ፡ ይሰቲ፡ ይዕልል፡ 
ይስዕስዕ፡ ይዘልል . . . ። ኮማዊ ዳሳት ፍሱህን 
ሕጉስን መንፈስ ዝንጸባረቐሉ፡ ዘዅርዕ 
ባህሊ ኤርትራውያን ዝዀነ - ምቑሉል 
ኣቀባብላ ኣጋይሽ ዝእንገደሉ፡ ክቡር ባህልናን 
ክብሪታትናን ዝዂልዓሉ፡ መንፈስ ሰላምን 
ፍቕርን ዝዓሰሎን እዩ። ጽንብል መዓልቲ 
ናጽነት ኣብ እተፈላለየ ምምሕዳር ከባቢ 
ንምዕዛብ፡ ብ23 ግንቦት ናብ ምምሕዳር 
ንኡስ ዞባ ኣባ-ሻውል ናብ ዝተተኽለ ዳሳት 
ናጽነት ኣምሪሕና ነይርና።
ፈለማ ናብ ምምሕዳር ከባቢ ጨርሒ 

ኣምሪሕና። ገና ናብ ድርኲኺት እቲ ዳስ 
ከይበጻሕና፡ ብማዕዶ ነበርቲ’ቲ ምምሕዳር 
ከባቢ መዓልቲ ናጽነት ንምጽንባል ክሸባሸቡ 
ተዓዚብና። ብድሕሪ’ዚ ምስ ብጾተይ 
ንቕድሚት ምስ መረሽና፡ እቲ ገፊሕ 
ዳስ ብባንዴራ፡ ጭርሖን ዘብለጭልጩ 
መብራህትን ወቂቡ ጽኒሑና። ኣብቲ 
ዕዱምን ተዓዳምን ዘይብሉ ገፊሕ ዳስ 
ናጽነት፡ ናይ ህዝብን ንህዝብን ስለ ዝዀነ፡ 
ኣቦታት፡ ኣደታት፡ መንእሰያት ቈልዑን 
ንሓድሕዶም ክተኣናገዱ ተመልኪትና። 
ከም ባህልን ክብርን ኤርትራዊት ኣደ 
ከኣ፡ ብባህላዊ ኣልባሳት ዝማዕረጋ ኣደታት 
ዕንበባ እናነጸጋ ብፍሱህ መንፈስ እናዓለላን 
“መርሓባ” እናበላን፡ ዝተቐረበ ሽሻይ ንህዝቢ 
ጆባእ ክብላ እንክትዕዘብ፡ ዘዅርዕ ባህሊ 
ኤርትራውያን ኣብ’ቲ ዳስ ናጽነት ብጋህዲ 
ይንጸባረቕ። ብድሕሪ’ዚ፡ ህዝቢ ንግዳም 
ብምውጻእ ንኣመሓዳሪት ንኡስ ዞባ ኣባ-
ሻውል ወ/ሮ ሳራ ተስፋሚካኤል ኣዘዝቲ 
ስራዊትን ብዕልልታን ደበላን ተቐበሎም። 
ኣብ እተፈላለየ ምምሕዳር ከባቢ ኰይኑ 
መዓልቲ ናጽነት ዝጽንብል ዝነበረ ህዝቢ 
ምምሕዳር ንኡስ ዞባ ኣባ-ሻውል፡ ብኸምቲ 
ምዕሩግ ኣቀባብላ ነቶም ናይ ክብሪ ኣጋይሽ 
ክቕበሎም ተዓዚብና። 
 ነባሪ ምምሕዳር ከባቢ ጨርሒ ኣቶ 

ሰለሙን ግርማይ ንጽንብል መዓልቲ 
ናጽነት ኣብ ምምሕዳር ከባቢኦም ክገልጽ 
እንከሎ፡ “በዓል ናጽነት ንምጽንባል፡ ቅድሚ 
ሓደ ወርሒ ኣቢሉ ይኸውን ኲሉ ነባሪ’ዚ 
ምምሕዳር ከባቢ ሰስርሑ ምስ ተዋህቦ፡ 
ነዛ ክብርቲ ዕለት ንምብዓል ብተወፍይነት 
ክንቀሳቐስ ጀሚሩ። ብዘይካ’ቲ ሓያል 
ተሳትፎ ህዝቢ ኣብ ከባቢና ዝርከቡ ወነንቲ 
ትካላት’ውን ብዘይዝዀነ ዕንቅፋት ኩሉ 
መዳያዊ ደገፍ ገይሮም እዮም። ህዝቢ 
ኤርትራ ናጽነት ንምምጻእ ከቢድ መስዋእቲ 
ዝኸፈለ ምዑት ህዝቢ’ዩ። በዚ ኸኣ ብዘኹርዕ 
መንነትና ወትሩ ሕቡናት ኢና። ኣብ 
ርእስ’ዚ፡ ህዝብን መንግስትን ኤርትራ ኢድን 
ጓንትን ኰይኑ ሳላ ዝመከተን መሳርዕና ሳላ 
ዘጽናዕናን ‘መስመርና ድርዕና’ ክኸውን 
ክኢሉ ኣሎ። መንእሰያት ተረከብቲ ሃገር 
ከም ምዃኖም መጠን፡ ዓበይቲ ኣቦታቶምን 
ኣደታቶምን ብተወፋይነት ብናይ ገዛእ-
ርእሶም ድፍኢት በዓል ናጽነት ንኸድምቑ 
ክሸባሸቡ እንክርእዩ፡ ኣብ ውሽጦም ዝሰርጽ 
ክብርታት ቀሊል ኣይኮነን” ክብል ይሕብር።
ናይ ሎሚ ዘመን መዓልቲ ናጽነት፡ ካብ 

ናይ ዝሓለፈ ዓመታት ጽንብል ዝዳያ 

ዝደመቐን ልዑል ምትሕብባር ህዝቢ 
ዝተራእየሉን ምንባሩ ነባሪት ምምሕዳር 
ከባቢ ጨርሒ ወ/ሮ በናት በርሀ ትገልጽ። 
ኣብቲ ምምሕዳር ከባቢ ብዘይፍልልይ 
ሃይማኖት፡ ብስሙር ኣገባብ ዓመት መጸ ከም 
ዝኽበር ብምሕባር፡ ኩሉ ነባሪ ብውህደትን 
ትግሃትን ከም ዝዓዪ ዝፍለጥ ኰይኑ፡ ደቂ-
ኣንስትዮ ከኣ ማዕረ-ማዕረ ምእላይ ስድራ፡ 
ነዚ ክቡር በዓል ዝኸውን ሽሻይ ንምድላው 
ከይሰልከያ ከም ዝዓያ ኣፍሊጣ። ኣብ 
ዝመጽእ ዓመት ከኣ ብዝበለጸን ዝማዕረገን 
ኣገባብ ንኽካየድ ብምምናይ፡ ንሓይልታት 
ምክልኻልን መላእ ህዝቢ ኤርትራን “ዮሃና” 
ብምባል ሰናይ ምንዮታ ገሊጻ።ኣስዒቡ 
ኣመሓዳሪ ምምሕዳር ከባቢ ጨርሒ 
ኣቶ ኢብራሂም ጃብር ኣብ ዘስምዖ ቃል፡ 
ህዝቢ ኤርትራ ሓለፋ ካልእ ህዝቢ፡ ምረት 
መግዛእቲ ዝረኣየ ናጽነት ንምድላይ ነዊሕን 
ጽንኲርን ጒዕዞ ብጽንዓት ዝሰገረን ኲሉ 
ዓይነት መስዋእቲ ዝኸፈለን፡ ሕጂ’ውን ሃገር 
ንምቕዳም፡ ሰላሙን ርግኣቱን ንምድልዳል 
ብዘላቒ ልምዓት ንምድርዑ ገና ይውፈ ከም 
ዘሎ ይሕብር። ንሱ ቀጺሉ፡ “ህዝቢ ኤርትራ 
ንመዓልቲ ናጽነቱ ዓመት መጸ እናኸበረ 
ብዝኸይድ ሃገራዊ ወኒ፡ ስምዒት፡ ዝያዳ 
ተምሳጥ ብዝፈጥር ምርኢትን ድምቀትን 
ዝጽንበላ። እቲ ናብዛ ዕዝዝቲ ዕለት እዚኣ 
ንኽንበጽሕ ዘሕለፎ ተጋድሎ ብቕንያቱ 
ፍሉይን መዳርግቲ ኣልቦን ምዃኑ 
ጥራይ ኣይኰነን። ድሕሪ ናጽነት’ውን፡ 
ህንጸት ሃገር ከየሳልጥ ንምሕንኳሉ ዝሃቀኑ 
ምዕራባውያንን ከደምቶምን እልቢ ዘይብሉ 
ተጻብኦታትን እገዳታትን እናበርዓነ መሰረት 
ልምዓት ኣብ ምንጻፍ ዘርእዮ ዘሎ፡ ሓይሊ፡ 
ጥምረትን ጽንዓትን ንርዝነት ትርጒም ዕለተ-
ናጽነት ዝያዳ ስለ ዘዕዝዝ እዩ።
“ተመኲሮ ህዝቢ ኤርትራ ዘረጋገጾ 

ፍትሓዊ ቃልሲ ንዓወት ዘብቅዖ መስመር 
ዝወነነ ኣብ ጽኑዕ ደገፍን ሱታፌን ህዝቢ 
ዝተሰረተ፡ ናይ ውፍያት ሓርበኛታት 
ውድብ ስለዝፈጠረ እዩ። ህዝቢን መንግስትን 
ኤርትራ ምዕባለ ብዕዮን ጻዕሪን እምበር፡ 
ብልመናን ፖለቲካዊ ክድምናን ዝርከብ 
ማና ከም ዘይኰነ ብምእማን፡ ፖለቲካዊ 
ይዂን ቁጠባዊ ጽግዕተኛነት ኣይፋል ኢሉ፡ 
በቲ ሓቀኛ መንገዲ ክብረትን ብልጽግናን 
መሪጹ ጒዕዞ ናጻ መስመር ድማ፡ ኤርትራ 
ንመዋጽኦ ናብ ካልእ ከየቋመተት ዓቕምን 
ክእለትን ዜጋታታ ኣኽቲታ ንኹሉ ዝገጠማ 
ተጻብኦታት መኪታ እናሰዓረት ደሴት ሰላም 
ኰይና ትቕጽል ኣላ” ክብል መደረኡ 
ዛዚሙ።
ብምቕጻል፡ ናብ ሓንቲ ካብ ምምሕዳር 

ከባቢ ንኡስ ዞባ ኣባ-ሻውል ዝዀነት ማእከላይ 
ሰፈር ኣምሪሕና። ኣብቲ ኣብ ቤት ትምህርቲ 
ዶጎሊ ዝተተኽለ ገፊሕ ዳስ ኣጋይሽ ኣብ 
ምቕባልን ምስሳይን ተጸሚዱ ዝጸንሓና 
ኣቶ ዛህረዲን ዓሊሽኽ ሓሰን ንሃዋህው 
ናጽነት ኣብቲ ዳስ ናጽነት ምስ ተወከስናዮ፡ 
“መስመርና ድርዕና” ኣብ ትሕቲ ዝብል 
ቴማ ዝኸበር ዘሎ መበል 34 ዓመት ጽንብል 
መዓልቲ ናጽነት፡ ኣብ ምምሕዳር ከባቢ 
ማእከላይ ሰፈር፡ ህዝቢ ኣብ ሓደ ቅርዓት 
ተኣኪቡ ንኽጽንብሎ ዝተፈላለዩ ጻዕርታት 
ክካየዱ ከም ዝቐነዩ ይገልጽ። ብርግጽ 
ድኻም ክህሉ ግድን’ዩ። የግዳስ፡ ኣብ መንጎ 
ኣባላት’ቲ ምምሕዳር ከባቢ ሓያል ምውህሃድ 
ስለ ዘሎ ከምኡ’ውን፡ ህዝቢ ብፍሱህ መንፈስ 
ብስኒት ሓድነትን ትሓቋቚፉ ክንጽብሉ 
እንከሎ ድማ፡ ነቲ ዝነበረ ድኻም ከም ዝበንን 
ብምግላጽ፡ ናይ ሎሚ ዓመት ህዝቢ ኣብ 
ትሕቲ ርጉ ሃዋህው ይጽምብሎ ብምህላዉ፡ 
ውህደትን ቅሳነትን ኣብ ነፍሲ-ወከፍ ሰብ 
ከም ዝንጸባረቕ ኣብሪሁ። ኮማዊ ዳሳት 
ንመንእሰያት ታሪኽ ዘወራርስ ኣጋጣሚ 
ብምዃኑ፡ ተረከብቲ ሃገር ኣሰር ዝቐደሙ 
ብምኽታል ውራይ ናጽነት ንምምዕራግ 
ከም ዝሳተፉን ዝመርሕዎን ኣብ ምግባር 
ጻዕርታት ክሕይል ተላብዩ።

ብድሕሪ’ዚ፡ ኣብ ጥቓ መስጊድ ማደሽቶ 
ተተኺሉ ናብ ዝነበረ ኮማዊ ዳስ ምምሕዳር 
ከባቢ ሓድሽ-ዓዲ ቀጺልና፡ ኣብቲ ብግዳሙን 
ውሽጡን ዝወቀበ ዳስ፡ ኣቦታትን ብሕብሪ 
ባንዴራ ዝማዕረገ ኣልባሳት ዝለበሳ ኣደታትን፡ 
ኣጋይሽ ኣብ ምቕባል ተጸሚዶም ጸኒሖምና። 
ኣቶ ከፈላ ንግሩ፡ ንጽንብል መዓልቲ ናጽነት 
ኣብ ምምሕዳር ከባቢኦም ኣመልኪቱ፡ “ህዝቢ 
ብዘይዝዀነ ድፍኢት ብገንዘቡ ይዂን 
ጕልበቱ መዓልቲ ናጽነት ንምድማቕ ወትሩ 
ዓቢ ኣበርክቶ ይገብር ኣሎ። ብዘይካ’ዚ፡ 
ብስኒትን ሓድነትን ንምጽንባሉ ዓመት 
መጸ ብሃንቀውታ ዝጽበዮ ክቡር በዓል’ውን 
እዩ። ሳላ ሃገር ዝውሓሱን ዘምጽኡን 
ጀጋኑ ሰማእታትና፡ ንሕና ብሰላምን ቅሳነት 
ንነብር ኣለና። በዚ ከኣ ወትሩ ንሓይልታት 
ምክልኻልናን መንግስትናን ምስጋናና ዕዙዙ 
እዩ። ከምኡ’ውን፡ መስመርናን ድርዕናን 
ብሓይልታት ምክልኻልና ጸኒዑ ይቕለስ 
ኣሎ። ህዝብና፡ ወትሩ ኣብ ጎድኒ ሓይልታት 
ምኽልኻሉ ስለ ዘሎ፡ መስመርናን ድርዕናን 
ጸኒዑ ክቕጽል እዩ። እዚ ኮማዊ ዳስ ብንኣሽቱ 
ወለዶ ዝዀኑ ደቅናን ደቂ-ደቅናን’ዩ 
ተተኺሉ። ስለዚ፡ መንሰያትና ሕድሪ 
ተሰኪሞም ኣለዉ ክንብል ንደፍር ኢና። 

ኣብ ዝቕጽል ዓመት ብዝያዳ ኣብ ሓዲድ 
ልምዓትን ሰላምን ቈይምና ንቕድሚት 
ክንምርሽ በዓል ምሉእ ተስፋ እየ” ኢሉ።  
ኮማዊ ዳሳት ኣብ ምሕያል ሓድነትን 

ምውርራስ ታሪኽን ብኣውራኡ፡ ንተረከብቲ 
ሃገር ዘለዎ ኣገዳስነት ልዑል እዩ። ኣብቲ 
ዳሳት ተቐማጦ እተፈላለየ ምምሕዳር ከባቢ፡ 
ብዘይ ኣፈላላይ፡ ሓቢሮም፡ ድንድል ሰረት 
ሓድነቶምን ዝምድናኦምን  ዘሐይልሉ 
እዩ። ኣብ ርእሲ’ዚ፡ ኣብ’ቶም ተረከብቲ 
ሃገር ዝዀኑ መንእሰያትን ህጻናትን ድማ፡ 
ታሪኽ ኣብ ምስናቕን  ሃገራውነቶም ኣብ 
ምብራኽን ብኣውራኡ ዕዙዝ ተራ ኣለዎ። 
ብፍላይ ህጻናት፡ በቲ ሃብታም ባህልን ስነ-
ምግባርን ሕብረተ-ሰቦም ተዀስኲሶም እንተ 
ደኣ ዓብዮም፡ ኣብ መጻኢ ዝህቡዎ ፍረ ክንዮ 
ዕቤት ገዛእ-ርእሶም፡ ንህዝቦምን ሃገሮምን 
ዘዅርዑን ዘሐብኑን እዮም ዝዀኑ። ስለዚ፡ 
ኮማዊ ዳሳት ቀንዲ ኣተኲሮኡ ንምዝንጋዕ 
ይዂን ንግዜያዊ ደስታ ጥራይ ዘይኰነ፡ 
እንተላይ ዘሕብን ታሪኽና ናብ ወለዶታት 
ዝመሓላለፈሉ መድረኽ እዩ። ዳሳት ናጽነት 
- ኣብ ስምረትን ስኒትን ዜጋታት ዘለዎ 
ዕዙዙ ተራ ንምስፋሕ፡ ብፍላይ መንእሰያትን 
ህጻናትን ከም ዝሳተፍዎ ብምግባር ቀጻልነቱ 
ንወለዶታት ውሑስ ክኸውን ይግባእ።

ዳህላክ ነጋሲ
ስኣላይ ኣብርሃም በይን



ሓዳስ   ኤርትራ

ሪፖ
ርታ

ዥ በዓል ናጽነት ኣብ ኮማዊ ዳሳት ን/ዞባ ማይ-ተመናይ

ወ/ሮ ለምለም ደበሳይ

ኣማሕዳሪ ን/ዞባ ማይ-ተመናይ ኣቶ 
ሰለሙን ሃይለ

ወ/ሮ ስዕዲ መሓመድ እስማዒል

ወ/ሮ ዓፌት ፈረጅ

መም. የማነ ገብረድንግል

ቅንያቱ ቅንያት ፍስሃን ደስደስን 
እዩ። መበል 34 ዓመት ጽንብል 
መዓልቲ ናጽነት፡ “መስመርና ድርዕና” 
ኣብ ትሕቲ ዝብል ቴማ፡ ህዝቢ ኤርትራ 
ነታ ከቢድ ዋጋ ከፊሉ ዘምጸኣ ናጽነት፡ 
ብእተፈላለየ መደባትን ንጥፈታትን 
ኣሰንዩ የብዕላ ኣሎ። እዛ፡ ዓመት መጸ 

ኣብ ውሽጥን ወጻእን ብዝለዓለ መዓርግ 
ትኽበር ዕለተ-ናጽነትና፡ መርኣያ ስጡም 
ሓድነትን ስኒትን ህዝቢ ኤርትራ እያ። 
ኣብ ዞባ ማእከል ዝርከባ ንኡሳን ዞባታት 
ድማ፡ ኣብ ቅንያት መዓልቲ ናጽነት 
ኣኣብ ከባቢአን ኮማዊ ዳስ ብምትካል፡ 
ነቲ በዓል ዘድምቕ እተፈላለየ መደባት 

ሰሪዐን ጸንቢለን።
 ኣብ ኵሉ ከባቢታት ዝትከሉ 

ኮማዊ ዳሳት፡ ንጽባቐን ሓድነትን ህዝቢ 
ኤርትራ ዝኹልዑ እዮም። ኮማዊ 
ዳሳትና፡ ክብርታትና ዝገሃደሉን መንፈስ 
ሰላምን ፍቕርን ዝዓስለሉን እዩ። 
መደባት ኮማዊ ዳሳት ንምዕዛብ፡ ብ22 
ግንቦት 2025፡ ድሕሪ ፍርቂ መዓልቲ 
ናብ ንኡሳ ዞባ ማይ-ተመናይ ኣምሪሕና 
ነይርና። ኣብቲ ኮማዊ ዳስ፡ ነበርቲ’ቲ 
ከባቢ ንኽብሪ ናጽነት ብዝውክል 
ዝተፈላለየ መሰናድኦታትን እኽለ ማይን 
ብምድላው ብሕጕስ መንፈስ ውራዮም 
ክጽንብሉ ጸኒሖምና። እተን ክልተ 
ገፋሕቲ ኣዳራሻት ብባንዴራን ዝተፈላለየ 
ጭርሖታትን ዝማዕረጋ ነይረን። እተን 
ወትሩ ውራየን ንምድማቕ ዝተዓጥቃ 
ኣደታት ፡ ዘዳለውኦ ሽሻይ ንህዝቢ ጆባእ 

ክብልኦ ይረኣያ።
ህዝቢ ኣብቲ ኮማዊ ዳሳቱ፡ ሃገራዊ 

ሓድነቱ፡ ስኒቱን ፍቕሩን ብዘንጸባርቕ 
መንፈስ ተኣኻኺቡ ክሳብ መሬት ዓይኒ 
ዝሕዝ ብሓባር ክጻወትን ክድሰትን 
ውዒሉ። ኣመሓዳሪ ንኡስ ዞባ ማይ-
ተመናይ ኣቶ ሰለሙን ሃይለ ኣብ 
ዘስመዖ ቃል፡”በዓል ናጽነትና ‘መስመርና 
ድርዕና’ ኣብ ትሕቲ ዝብል ረዚን ቴማ 
ብዝተፈላለየን ዝበረኸን መሰናድኦታት 
ኣብ ውሽጢን ወጻእን ትበዓል ኣላ። 
ናይ ሎሚ ዓመት በዓል ናጽነት 
መርኣያ ናይቲ ብዙሕ ተጻብኦታት 
ሰጊርና በጺሕናዮ ዘለና ትስፉው 
ሰላምን ርግኣትን እያ። ሳላ’ቲ ናጽነት 
ንምምጻእን ልኡላውነት ንምሕላውን፡ 
ዝተኸፍለ ከቢድ መስዋእቲ፡ ብሳላ እቲ 
ንቕሓትን ተወፋይነትን ህዝቢ፡ ብሳላ’ቲ 
ውሕሉል ኣካይዳን ቅኑዕ መስመርን 
መንግስቲ ኤርትራ፡ ኣብ ደሴት ሰላም 
ኰይንና ትስፉውን ብሩህን መጻኢ 
ነማዕዱ ኣለና።

ተበጋጊሱ ዝነበረ መደባት ልምዓት፡ 
ብሰንኪ ኵናት ተኮሊፉ እኳ እንተነበረ፡ 
ሳላ እቲ ሓያል መኸተና፡ እነሆ ንኣሽቱን 
ዓበይትን መደባት ልምዓት ብህዝቢን 
ሰራዊትን ብናህሪ ንቕድሚት ይስጉም 
ኣሎ። ንኹሎም ከጋጥሙና ዝጸንሑ 
ተጻብኦታት፡ ሳላ ንጹር መርገጺናን 
ጽንዓትናን እነሆ ብኽልተ ኣእጋርና 
ረጊጽና ኣብ ምሕያል ቁጠባዊ ዕቤትናን 
ልምዓታዊ መደባትናን ንምርሽ ኣለና። 
ውሕስነት ሰላምና፡ ብመኸተናን ብቕኑዕ 
መስመርናን ሰለ ዝኾነ፡ ሕጂ’ውን 
ንምዕቃብ ናጽነትናን ልኡላውነትናን 
መብጽዓና የሐዲስና ንቕሓትና ኣበሪኽና 
ከይተዛነና ብሓያል ናህሪ ንዕቤት ቁጠባን 
ልምዓታዊ መደባትን መኸተና ነሐይል” 
ክብል ገሊጹ።

ብልዑ ስተዩ እናበለት ላዕሊን 
ታሕትን ክትብል ዝረኸብናያ 
ኣማሓዳሪት ከባቢ ኣባይቲ ሰገን ወ/ሮ 
እሙና ኣስገደ ብወገና “በዓል ናጽነት 
ብጣዕሚ ጽቡቕ እዩ ዘሎ። መበል 34 
ዓመት በዓል ናጽነት ክብ ብዝበለ ኣገባብ 

ንጽንብሎ ኣሎና። ምስ ህዝቢ ንኽልተ 
ወርሒ ዝኣክል ምድላዋት ኣካይድና። 
እዚ 74 ማይ ቤት ኮማዊ ዳስ’ዚ፡ 
ብጕልበት ህዝቢ ምምሕዳር ከባቢ ሰገን 
እዩ ተሰሪሑ። ነዚ በዓል ንምድማቕ 
ድማ ኩሉ ሰብ’ዩ ተሳቲፉ። እዛ ክብርቲ 
ናጽነት ብደም ጀጋኑ የሕዋትና ዝመጸት 
ልዕሊ ኣልማዝ ክብርቲ እያ። ነቶም ክሳብ 
ሕጂ ተሓሊልና ከይበሉ፡ ኣብ ምክልኻል 
ሃገር ዘለዉ ኣሕዋትናን ደቅናን ሞገስ 
ይኹኖም። ዮሃና ነቲ ህዝቡን ሰራዊቱን 
ሒዙ ንኹሉ ተጻብኦታት ዘፍሸለ ክቡር 
ፕረዚደንት ኢሳይያስ ኣፈወርቂ። 
ተጻብኦታት ተሰጊሩ፡ ናብ ልምዓት 
ነማዕዱ ኣለና። ሓያል መሪሕነት፡ ሓያል 
ህዝቢ፡ ሓያል ምክልኻል ሒዝና ንኾኖ 
የብልናን። ” ክትብል ገሊጻ።

ኣብቲ ኮማዊ ዳስ፡ ከም መርኣያ 
ሓጐሱ እናሳዕሰዐ ዝጸንሐና መምህር 
የማነ ገብረድንግል ብወገኑ፡ “ታሪኽ 
ህዝቢ ኤርትራ ነዊሕ እዩ። ዝተፈላለየ 
መግዛእቲ ኢና ሓሊፍና። ኣብ ውሽጥን 
ኣብ ደገን ዝርከብ ህዝቢ ኤርትራ 
ናጽነት ንምምጻእ ብሳላ ዘካየዶ መሪር 
ቃልሲ፡ እነሆ ንመበል 34 ዓመት 
በዓል ናጽነት ክነብዕል በቒዕና። ህዝቢ 
ኤርትራ፡ ነዚ ብረዚን መስዋእቲ ዝረኸቦ 
ናጽነቱ፡ ብፍሱህ ሃዋሁ ኣብ ሓደ ዳስ 
ብፍቕሪ ተኣኻኺቡ ክጽንብሎ ክርኢ 
እንከለኹ ፍሉይ ሓጐስ እስምዓኒ። 
መቐረት መዓር ክትፈልጥ መቐረት ዕረ 
ክትጥዕም ኣለካ። ናይ ዝተሓልፈ መሪር 
ቃልሲ ውጽኢቱ እነሆ ናጽነት ኮይኑ። 
ንስለ ሃገር ቀያሕቲ ኣሕዋትና ከፊልና 
ኢና ረኺብናዮ። እዚ ታሪኽ ከኣ ካብ 
ወለዶ ናብ ወለዶ ክመሓላለፍ ኣለዎ። 
ኣብ ክንዲ ብሳዕሲዒት ጓይላን ጥራይ 
ነሕልፎ’ውን፡ መጻኢ ወለዶ ታሪኽና 
ክነዘንትወሎም ኣለና።

ሰላም ከኣ ኩሉ ግዜ ብቓልሲ እዩ 
ዝመጽእን ዝዕቀብን። ኣብ ኮማዊ ዳስ 
ልክዕ ከም ሓንቲ ስድራ ብምዃን ኢና 
በዓል ናጽነትና ብዓቢ ሓበን ንጽንብሎ 
ዘለና። ዮሃና ንመላእ ህዝቢ ኤርትራ፡ 
ንሓይልታት ምኽልኻል፡ ዕድመን 

ጥዕናን ንመራሕትና ክብል እፈቱ”  
ኢሉ።

መራሒት ጉጅለ ወ/ሮ ዓፌት 
ፈረጅ  ብወገና “ኣል ሓምዱ ሊ ላህ! 
ከም ባህግና ዓመት ዓመት ብኸምዚ 
ኮማዊ ዳስ ክነብዕሎ ከለና፡ ዝስመዓኒ 
ሓጐስ መዳርግቲ የብሉን። ናጽነት፡ 
ሕሰምን ውርደትን ቀንጢጣ ግርማን 
ሞጎስን ኣልቢሳትና። ውጽኢት ቃልስናን 
መስዋእትናን፡ ውጽኢት መኸተናን 
ጽንዓትናን ብምዃና ከኣ - ወትሩ ኣብ 
ልብና ተዘኪራ እትነብር ዘይትበርስ 
ሓወልቲ እያ” ብምባል ገሊጻ።

ካብ ምምሕዳር ሰገን ቀጺልና 
ናብ ኮማዊ ዳስ ምምሕዳር ከባቢ 
ብርሃን ዓይኒ ኢና ተጓዒዝና። ነበርቲ’ቲ 
ከባቢ ድማ ንኽብሪ ናጽነት ዝውክል 
ዝተፈላለየ መሰናድኦታትን እኽለ-ማይ 
ብምድላው ብሕጕስ መንፈስ ውራዮም 
ክጽምብሉ ጸኒሖምና።

ኣማሓዳሪት ምምሕዳር ከባቢ 
ብርሃን ዓይኒ-ንኡስ ዞባ ማይ-ተመናይ 
ወ/ሮ ለምለም ደበሳይ ብወገና “ነዚ 
ክቡር በዓል ንምጽንባል ዝተፈላለየ 
ጻዕሪታት ኢና ኣካይድና። መራሕቲ 
ጉጅለ ክሳብ ሕጂ ብተወፋይነት እዮም 
ዝሰርሑ ዘለዉ። እዚ በዓል ክቡርን 
ረዚንን ከም ምዃኑ መጠን ኩሉ ህዝቢ 
ብዘይ ኣፋላላይ ብፍቕሪ የሕልፎ ኣሎ። 
ሃገርና ሃገር-ሰላም እያ። ሳላ መኸተና 
ከቢርና ከኣ ንነብር ኣሎና። ንኽቡር 
ፕረዚደንት ኢሳይያስ ኣፈወርቂ፡ 
ንሓይሊታት ምክልኻል፡ ብዓቢኡ ከኣ 
ንህዝቢ ኤርትራ ዮውሃና። መንእሰያትና 
ነዚ ክቡር መንነት ይወርስዎ ኣለዉ። 
ነዚ ኮማዊ ዳስ ካብ ምትካል ጀሚሮም 
ክሳብ ምትእንጋድ ዝዓሙዎ ዘሎ ዕዮ 
ንሳቶም እዮም” ብምባል ገሊጻ። 

ውራይ ናጽነት ንምጽባቕ 
ክትሸባሸብ ዝቐነየት ወ/ሮ ስዕዲ 
መሓመድ እስማዒል ብወገና “ናጽነት 
ካብ ጸልማት ናብ ብርሃን ምውጻእ 
ማለት እዩ። ንምድላው በዓል ናጽነት 
ክንሸባሸብ ቀኒና። እቲ ምንታይ 
ንናጽነት ዝዳረጋ ስለዘየለ። ዝዓበዩ ዝነኣሱ 

ኣሕዋትና ከፊልና ኢና ረኺብናያ። 
ተሓጐስ መንእሰይ፡ ተሓጐስ ወላዲ 
ተዓዊትና ኢና። ንበዓል ናጽነት ብዝለዓለ 
ታሕጓስ እየ ዘብዕሎ። ክብርን ምስጋናን 
ንሓይልታት ምክልኻል ኤርትራ። 
ንሰላም ብዝለዓለ ክንምክት ኢና” ኢላ።

ኣብ ኩለን ኮማዊ ዳሳት፡ ህዝቢ 
ብሓድነትን ፍቕርን ሓጐሱ ብሓባር 
ክገልጽ’ዩ ውዒሉ። ናጽነትና ንዘልኣለም 
ትንበር።

ወ/ሮ እሙና ኣስገደ 

ሃብተሚካኤል  ዑቕባስላሴ
ስእሊ - ሄኖክ ተስፋገርግሽ 

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ውድድር መኸተ ጉስጢ ተኻይዱውድድር መኸተ ጉስጢ ተኻይዱ
ብምኽንያት መበል 34 በዓል ናጽነት፡ 

ሰንበት 18 ግንቦት ኣብ ማእከል ምህናጽ 
ኣካላት ሃማመተኤ (ጂምናዝዮም ደንደን) 
ውድድር መኸተ ጉስጢ ተኻይዱ።

  ኣብቲ ናይ ዝተፈላለየ ሚዛን ተጓሰጥቲ 

ዝተሳተፍዎ ውድድር፡ ደቂ ኣንስትዮ’ውን 
ተኻፊለን ነይረን። በዚ መሰረት፡ ኣብ 28 
ኪሎግራም፡ መሲክ ጊዳይ ንሱዳውናዊ 
ኣልሐቢብ ኣልኢማም ኣልሙሃታዲ ክስዕሮ 
እንከሎ፡ ኣብ 45 ኪሎግራም ድማ፡ ኬብሮን 

ኣስመላሽ ንፍሊጶስ ሙሉጌታ ኣሰኒፍዎ።
  ኣብ 48 ኪሎግራም፡ ኣብደልወሃብ 

ኣድም ንእስራኤል ግደ ክረትዖ እንከሎ፡ ኣብ 
57 ኪሎግራም ከኣ፡ መሓመድ ስዒድ ንዩኤል 
ሃይለ ረቲዕዎ። 

  ብዘይካ’ዚ፡ ኣብ ናይ 60 ኪሎግራም 
ዝተራኸቡ ዳዊት ኣብራሃምን ዓብደልቃድር 
ኣንዋርን ማዕረ እዮም ወጺኦም። ኣብ 63 
ኪሎግራም ግና፡ ረያን ኢብራሂም ንንፍታሌም 
ቴድሮስ ከሰንፎ እንከሎ፡ ኣብ 67 ኪሎግራም 
ሮቤል ርእሶም ንሰሚር ዓሊ፡ ኣብ 80 
ኪሎግራም ድማ፡ ፊልሞን ዘሙይ ንቢንያም 
ክብሮም ረቲዐሞም። 

  ብተወሳኺ፡ ኣብ ናይ ደቂ ኣንስትዮ 
ውድድር፡ ኣብ 51 ኪሎግራም ሲልቫና 
ኣልኣዛርን ሱዳናዊት ሂባ ኣልሙህታዲን እየን 
ተራኺበን፣ ማዕረ ድማ ተፈላልየን። ኣብ 57 
ኪሎግራም ድማ፡ ሩፍታና ተስፋይ ንደሊና 
ሲቢል ብፎርፋይት ስዒራታ።

ሃገራዊት ጋንታ ኤርትራ፡ ምስ ኒጀርን ደቡብ ሱዳንን ግጥማት ሰሪዓሃገራዊት ጋንታ ኤርትራ፡ ምስ ኒጀርን ደቡብ ሱዳንን ግጥማት ሰሪዓ
  ብምኽንያት መበል 34 ዓመት በዓል 

ናጽነት፡ ሃገራዊት ጋንታ ኵዕሶ እግሪ ኤርትራ 
ምስ ሃገራውያን ጋንታታት ኒጀርን ደቡብ 
ሱዳንን ግጥማት ሰሪዓ። ፕረዚደንት ሃገራዊ 
ፈደረሽን ኵዕሶ እግሪ ኤርትራ  ኣቶ ጳውሎስ 
ወልደሃይማኖት፡ ዕላማ ናይዚ ውድድር 
ንበዓል ናጽነትና ንምድማቕ ዝተሰርዐ 
ምዃኑን፡ ብእኡ ኣቢልካ ከኣ ንመምዘኒ 
ረቛሒታት ካፍን ፊፋን ንምምላእ ምዃኑ 
ገሊጹ። ንተጻወትቲ ሃገራዊት ጋንታ ድማ፡ 
ጽቡቕ ተመኩሮ ክኾኖም ከም ዝኽእል 
ገሊጹ። 

  ኣሰልጣኒ ናይዛ ሃገራዊት ጋንታ ኣቶ 
ኤርምያስ ተወልደ ብወገኑ፡ እታ ጋንታ፡ ኣብ 
ዝተፈላለዩ ውድድራት ዝጸንሑን፡ ኣብቲ 
ቅድሚ ሓደ ሰሙን ዝተዛዘመ ሃገራዊ 
ውድድር ክለባት ኤርትራ ብሉጽ ብቕዓት 
ዘንጸባረቑ ተጻወትቲ ጸንቢራ ብምህላዋ፡ 

ብገዳይምን ሓደስትን ተሃኒጻ ብኣካልን 
ኣእምሮን ተዳልያ ከምዘላ ገሊጹ። 

  ኣባላት ናይዛ ሃገራዊት ጋንታ፡ ሓለውቲ 

  እዚ ከምዚ’ሉ እንከሎ፡ ሃገራዊት ጋንታ 
ኒጀር፡ 35 ኣባላት ሒዛ ትማሊ ወጋሕታ 
ኣስመራ ኣትያ ኣላ። ምኽትል ኣሰልጣኒ 
ሓሳኒ ኢደ ድማ፡ ወላ’ኳ ብዛዕባ ሃገራዊት 
ጋንታ ኤርትራ ዝኾነ ኣፍልጦ ከምዘይብሉ 
እንተሓበረ፡ ነቲ ግጥም ኣቃሊሎም 
ከምዘይርእይዎ ግና ገሊጹ። እዘን ጋንታታት፡ 
ቅድሚ ሕጂ ተራኺበን ኣይፈልጣን እየን።  
ሃገራውያን ጋንታታት ኤርትራን ኒጀርን፡ 
ጽባሕ ሰዓት 4፡00 ድ.ቀ ኣብ ስታድዩም 
ኣስመራ ከም ዝጋጠማ ዝበጽሐና ሓበሬታ 
የመልክት።

ሚካኤል ሓድጉ

“ሮናልዶን መሲን፡ ብሓንሳብ ክጻወቱ 
እንተዝርኢ ደስ ምባለኒ” ፕረዚደንት ፊፋ
ንዝሓለፈ ከባቢ ክልተ ዕቑዳት ንኵዕሶ 

እግሪ ኣብቲ ዝለዓለ ደረጃ ተፈታውነት 
ክበጽሕ ዘኽኣሉ ብዙሓት ተጻወትቲ እዮም፣ 
ልዕሊ ክሪስቲያኖ ሮናልዶን ሊዮኔል መሲን 
ግና ዝስራዕ የለን እንተተባህለ ምግናን 
ኣይኮነን። 

  ልክዕ እዩ፡ ጸወታታት ኵዕሶ እግሪ 
ካብ ዝፍልም፡ ኣዝዮም ብዙሓት ብሉጻት 
ተጻወትቲ ተራእዮም እዮም። ካብቲ ንጉስ 
ኵዕሶ እግሪ ዝበሃል ፔለ ጀሚርኻ፡ ዲ 
ስቴፋኖ፡ ማራዶና፡ ሮናልዲኖ፡ ሮናልዶ ናዛሪዮ፡ 
ዚዳንን ካልኦትን ክጥቀሱ ይኽእሉ። ነዚ 
ዝበለጸን ዝበዝሑን ተዓዛብቲ ዘለዎ ዓውዲ 
ዝያዳ ተፈታዊ ክኸውን’ውን ነናቶም ተራ 
ተጻዊቶም እዮም።

  ናይ ሮናልዶን መሲን ግና፡ ሓለፋ 
ኣለዎ። እዞም ናይ 21 ክፍለ-ዘመን ዝበለጹ 
ምዃኖም ዝጥቀሱ ተጻወትቲ፡ ንልዕሊ 15 
ዓመታት ካብቲ ዝለዓለ ቁመናኦም ከይወረዱ፡ 
ዳርጋ ንኩሉ ውልቃዊ ሽልማታት ብሒቶሞ 
እዮም ክበሃል ይከኣል። ብዘርእይዎ ዝነበሩ 
ብርቂ ብቕዓት፡ ቀጻልነት ዘለዎ ቁመናን ናይ 
ዓወት ሸውሃትን፣ ብዓቢኡ ኣብ መንጎኦም 
ዘንጸባርቕዎ ዝነበረ ስፖርታዊ ምትህልላኽ፡ 
ቆላሕታ ስፖርት ዓለም ዝይዳ ናብኦም ክዛዙ 
ኣኽኢሎም እዮም። 

  በዚ ድማ፡ ካብቶም ቅድሚኦም ዝነበሩ 
ብሉጻት ተጻወትቲ፡ ኣብ ኵዕሶ ብዝያዳ 
ንነዊሕ ዓመታት ስሞም ኣጸዊዖም እዮም፤ 
ወላ’ኳ ኣብቲ ናይ ፔለን ማራዶንን እዋን፡ 
ሸፈነ ሜድያታት ኵዕሶ እግሪ ከምዚ ናይ ሕጂ 
ሰፊሕ ኣይንበር። 

  በዚ ኮይኑ በቲ፡ ኣብዚ እዋን ብተኸታታሊ 
40ን 38ን ዓመት መሊኦም ዘለዉ - ሮናልዶን 
መሲን፡ ምስ ዝተፈላለየ ክለባት ብፍላይ ምስ 
ሪያል ማድሪድን (ሮናልዶ) ባርሴሎናን (መሲ) 
እንከለዉ፡ ብዙሕ ግዜ ተጋጢሞም እዮም። 
ኣብ ኣእምሮ ኩሉ ተዓዛቢ እዚ ዓውዲ ድማ 
ዘይሃስስ ተዘክሮ ሓዲጎም።  

  ኣብዚ ናይ መወዳእታ ናይ ጸወታ 
ግዜኦም፡ ኣብ ሓንቲ ጋንታ ተጠርኒፎም 
እንተንርእዮም’ከ፧ - ልክዕ ከምቲ ፕረዚንደት 
ፊፋ - ጂያኒ ኢንፋንቲኖ፡ “ሮናልዶን መሲን፡ 
ብሓባር ክጻወቱ እንተዝርኢ ደስ ምበለኒ” 
ዝበሎ። እዚ፡ ክዉን እንተኾይኑ ግን ንብዙሓት 
ከየገረመ ኣይክተርፍን’ዩ።  

  ሮናልዶ፡ ኣብዚ እዋን ኣብ ኣል-
ናስር ይጻወት ምህላዉ ይፍለጥ፣ ብዛዕባ 
መጻኢኡ’ውን ብዙሕ ይዝረብ ኣሎ። መሲ 
ድማ፡ ኣብ ኣመሪካ ምስ ኢንተር ሚያሚ’ዩ 
ኣብ ምጽዋት ዝርከብ ዘሎ።

መደብ ጸወታ
ሎሚ ሎሚ 

መበል 38ን መዛዘሚን ጸወታ መበል 38ን መዛዘሚን ጸወታ 
ፕሪመር ሊግ እንግሊዝፕሪመር ሊግ እንግሊዝ
ቦርንማውዝ - ሌስተር ሲቲ 

ፉልሃም - ማን ሲቲ
ዎልቨስ - ብረንትፎርድ
ኖቲንግሃም - ቸልሲ 

ማን ዩናይትድ - ኣስቶን ቪላ
ሳውዝሃምፕተን - ኣርሰናል
ኒውካስል - ኤቨርተን

ሊቨርፑል - ክሪስታል ፓላስ
ኢፕስዊች - ዌስት ሃም 
ቶተንሃም - ብራይቶን 

ኩሉ ሰዓት 6፡00 ድ.ቀ እዩ።

ላ’ሊጋ (ናይ መዛዘሚ ውድድር)ላ’ሊጋ (ናይ መዛዘሚ ውድድር)
ጂሮና - ኣትለቲኮ ማድሪድ 3፡00 

ድ.ቀ
ኣትለቲኮ ቢልባኦ - ባርሴሎና 10፡

00 ድ.ቀ

ሰሪ’ኣ (ናይ መዛዘሚ)ሰሪ’ኣ (ናይ መዛዘሚ)
ቨነዚያ - ጁቬንቱስ 9፡45 ድ.ቀ
ቶሪኖ - ሮማ 9፡45 ድ.ቀ

ናፖሊ፡ ሻምፕዮን ሰሪ’ኣ ኮይና
ማክቶሚንያ፡ ብሉጽ ተጻዋታይ ሰሪ’ኣ ተባሂሉ

ናፖሊ፡ ዓርቢ ምሸት ኣብ ልዕሊ ካግሊያሪ 
2ብ0 ብምዕዋት፡ ሻምፕዮን ሰሪ’ኣ ኢጣልያ 
2024-25 ኮይና።

  79 ነጥቢ ዝነበራ ናፖሊ፡ ናብቲ ናይ 
መወዳእታ ናይ ሊግ ጸወታ (መበል 38 
ግጥም)፡ ድሕሪኣ ንዝነበረት ኢንተርሚላን 
ብሓንቲ ነጥቢ በሊጻ እያ፡ ኣብቲ ዲያጎ 
ማራዶና ተባሂሉ ዝጽዋዕ ሜዳኣ ንካግሊያሪ 
ዓዲማታ። ኢንተር ሚላን ድማ፡ ናብ ኮሞ 
ተጓዒዛ ኣብ ተመሳሳሊ ሰዓት ተጻዊታ።

  ናብ ፍጻመ ጸወታ ሻምፕዮንስ ሊግ 
ሓሊፋ ዘላ ኢንተር ሚላን፡ ቅድሚ ናፖሊ 
ኣብ መበል 20 ደቒቕ ብመገዲ ስተፋን ደ 
ቭሪጅ ሸቶ ብምቝጻራ፡ ነጥባ ናብ 81 ክብ 
ኣቢላ መሪሕነት ሰሪ’ኣ ሒዛ፣ ናፖሊ፡ ማዕረ 
(0ብ0) ብምንባራ ሓንቲ ነጥቢ ጥራይ 
ወሲኻ ብ80 ነጥቢ ትስዕባ ነይራ። 

  ብማዕዶ ንጉዕዞ ኢንተር ትከታተል 
ዝነበረት እዛ ጋንታ፡ ነዚ ዘየዋጽኣ ውጽኢት 
ንምቕያር እትገብሮ ዝነበረት መጥቃዕቲ ፍረ 
ክትርእየሉ ግና ኣይተኣገመትን። ሓደ ካብ 
ወሰንቲ ተጻወትታ ዝኾነ - ስኮት ማክቶሚናይ፡ 
ኣብ መበል 42 ብኣኽሮባት ሸቶ ብምቝጻር፡ 
ጸወታ ክመርሕዎን ብዓቢኡ ንኢንተር 
ክግልብጥዋን ኣኽኢሉ።

  ንዕረፍቲ ብተመሳሳሊ 1ብ0 መሪሐን 
ዝወጻ ናፖሊን ኢንተርን፡ ኣብ ካልኣይ 
እብረ’ውን ኣብ ተመሳሳሊ ግዜ መበል 51 
ደቒቕ ሓሓደ ሸቶ ወሲኽን። ናፖሊ፡ ብመገዲ 
ዓርሞሽሽ ኣጥቃዓያ - ሮመሉ ሉካኩ፡ ኢንተር 
ድማ፡ ካብ ጆኣኪን ኮረያ ሸቶ ኣመዝጊባ። 

  ብተመሳሳሊ 2ብ0 ስዒረን ብምውጽአን 
ድማ፡ ናፖሊ ብ82 ነጥቢ ንራብዓይ ግዜኣ 
ሻምፕዮን ሰሪ’ኣ ኮይና። ናይ ዝሓለፈ ዓመት 

ዕውትቲ ኢንተር ሚላን ድማ፡ ተሪፋታ ዘላ 
ናብ ፍጻመ ጸወታ ሻምፕዮን ሊግ ከተማዕዱ 
ተቐሲባ። እዛ ጋንታ፡ 31 ግንቦት ኣንጻር 
ፒኤስጂ ጸወታ ይጸበያ።

  ኣብዛ ጸወታ ብልጽቲ ሸቶ ዘቑጸረ 
ማክቶሚናይ፡ ዝሓለፈ ክረምቲ ካብ ማን 
ዩናይትድ ናብዛ ኢጣልያዊት ክለብ ብ25.7 
ሚልዮን ፓውንድ ምጽምባሩ ይዝከር። ኣብ 
ቀዳማይ ዓመት ጸላዊ ተጻዋታያ ክኸውን 
ዝኸኣለ እዚ ስኮትላንዳዊ፡ 12 ሸቶታት 
ከመዝግብ እንከሎ፡ ኣርባዕተ ቀረባት ድማ 
ሃንዲሱ። በዚ ኸኣ፡ “ብሉጽ ተጻዋታይ ሰሪ’ኣ 
እዚ ወቕቲ” ተጸዊዑ። 

  ብኻልእ ወገን፡ ነዛ ጋንታ’ዚ ኣብ ወቕቲ 
ክዕልማ ዝጀመረ - ኣንቶኒዮ ኮንተ፡ ንወሰንቲ 
ተጻወትቲ እዛ ጋንታ ዝነበሩ ኣጥቃዓያ 
- ቪክቶር ኦሲመን ኣብ ምጅመር እዛ 
ወቕቲ ብልቓሕ ናብ ጋላታሳራይ፣ ንክቪቻ 
ክቫርትስኬልያ ድማ፡ ኣብ ወርሒ ጥሪ 
ካብ ፒኤስጂ ብምስዳዱ፡ ጋንታኡ ከይትህሰ 
ተሰጊኡ ነይራ። 

 እንተኾነ፡ በቶም ኣብ ክራማት ዘምጸኦም 
- ሉካኩን ማክቶሚናይን እትቕለስ ክለብ ሃኒጹ፡ 
ሻምፕዩን ካብ ምዃን ኣይተዓግተን። በዚ 
ድማ፡ እዚ ኢጣልያዊ፡ ምስ ሰለስተ ዝተፈላለየ 
ክለባት ብምዃን ሻምፕዮን ሰሪ’ኣ ዝኾነ ናይ 
ፈለማ ኣሰልጣኒ ክኸውን ክኢሉ - ኣቐዲሙ 
ምስ ጁቬንቱስን ኢንተር ሚላንን ዋንጫ 
ኣልዕሊ ብምንባሩ። ኮንተ፡ ብሉጽ ኣሰልጣኒ 
እዚ ወቕቲ ናይቲ ሊግ’ውን ተባሂሉ።

ልዳት፦ ክብሮም ሰለሙንን ሜሮን ኣሚነን 
(ደንደን)፡ ዓወት መሓረና (ቀይሕ ባሕሪ)፡ 
ያሲን ዳዊት (ኣልታሕሪር)፣ ተኸላኸልቲ፦ 

ዮሴፍ ጸጋይ፡ 
ፍጹም ኪሮስን 
ናሆም ዓወትን 
(ደንደን)፡ ሄኖክ 
ርእሶም፡ ናኦድ 
ሃ ብ ቶ ም ን 
ተ መ ስ ገ ን 
ቀለታን (ቀይሕ 
ባሕሪ)፡ ወደብ 
ፍስሃየ፡ ጴጥሮስ 
ሚ ካ ኤ ል ን 
ዘርኢት የማነን 
(ኣልታሕሪር)፣ ኣከፋፈልቲ፦ መድሃኔ ረዲእ፡ 
ዓብለሎም ተኽለዝጊን ሚካኤል ሃብተን 
(ቀይሕ ባሕሪ)፡ ናሆም ታደሰ፡ ሜሮን 
ኣለምን ቢንያም መንግስትኣብን (ደንደን)፡ 
ላሜክ መስፍንን ኬቨን በረኸትን (ሓይሊ 
ኣየር)፣ ኣጥቃዕቲ፦ ዴቨን ግብጻዊ፡ ሮሜል 
ዓብዱን ቢንያም ግርማይን (ደንደን)፡ ኣቤል 
ወልደየሱስ፡  ቤንሁር ኣማኑኤል፡ ዮናታን 
ነጸረኣብን ሳልሕ ስዑድን (ቀይሕ ባሕሪ) 
እዮም።  



ሓዳስ   ኤርትራ 25 ግንቦት 2025 - ገጽ 12መበል 34 ዓመት ቁ.229

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና176-3 ቁ.8፡ ከባቢ ሚ/ሪ ትምህርቲ
ጎደና ተጋደልቲ ቁ.20፡ ጥቃ ፋብሪካ መስማር (ጎዳይፍ)
ሰምበል ገዲም (ሰምበል እንዳ ቦንዳ)፡ ጎደና863-189

122035
181048
07158556

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ናጽነት
ፋርማሲ ሪሻም
ፋርማሲ ሩታ

25/05/2025

